
MUBOHIWA

 Hi lahawani nakambe, hi Vito ra Hosi Yesu, ku ta 
 yingisela mintirho leyikulu ya matimba leyi U nga yi 
endla, ekusunguleni. Kutani sweswi hi yimile hi ku langutela, 
hi pfuxa ripfumelo ra hina u hi tota, hi ku pfumela leswaku 
leswi hi nga swikombela vusiku lebyi swi ta nyikiwa. Wena 
loyi u tivaka un’wana na un’wana wa vona, hinkwaswo leswi 
va nga swikombela. Nakona ha va khongelela, ngopfu–ngopfu, 
Hosi, lava va nga ekusuhi na rifu. Tisa ku rhula eka mimoya ya 
vona loko hi leswaku a ku ngari kona. Tisa ku hanyisiwa eka 
mimiri ya vona. Hi nyike swona, Hosi.
2 Katekisa ku hlanganyela ka hina. Ha—ha khongela, Hosi, 
eka xikhongeo lexi xa Wavunharhu xa namadyambu, leswaku, 
tani hilaha hi hlengeletaneke, hi ri karhi hi switiva leswaku 
laha vambirhi kumbe kutlula va hlengeletaneke kona, U tava 
na hina. Kutani ha Ku kombela, Hosi, leswaku u hi nyika 
Rito ra Wena vusiku lebyi. Vulavula na hina, Hosi, u tlhela 
u kufumeta timbilu ta hina, leti chavisaka, leswaku hi nga 
ha tiva ku va hi titshinya eka nkarhi lowukulu lowu wu nga 
emahlweni, tani hilaha hi pfumelaka leswaku hi le kusuhi na 
ku Vuya ka Hosi.
3 Ha Ku khensa hi vanhu lava va sungulaka ku kuma 
ripfumelo leri ri rhandzekaka eka vona, niku tiva leswi 
ripfumelo ri swivulaka. Ni ku tiva, hambi kuri ku Ku khensa 
eka swikhongelo leswi swa ha taka, hi ri karhi hi pfumela 
leswaku U ta endla swin’wana. Hosi, hi rindzerile hi ku 
langutela, kukotisa emasikwini ya khale, hi ri karhi hi 
pfumela leswaku nkarhi wu tshunele laha U yaka eku pfuxeni 
ka mafasitere ya Tilo kutani u chulula switshembhiso leswi 
Xikwembu xi nga swi tshembhisa eka siku leri ro hetelela.
4 Sweswi ha Ku kombela, Hosi, leswaku u—u va na 
hinkwavo, ku rhendzeleka hi matiko, tani hilaha namuntlha hi 
nga na vona hinkwako, hinkwako, lava va nga na swilaveko. 
Va nyike swikombelo swa vona, Hosi. Nakona ha khongela 
leswaku hi vona voko lerikulu ra Xikwembu ri famba–famba 
emisaveni hinkwayo exikarhi ka lava va nga langutela nchumu 
lowu lowukulu.
5 Hi rivaleli eka vudyoho bya hina. Hi tshinye, Hosi, hi Moya 
wa Wena na hi Rito ra Wena, leswaku hi nga ha kota kuva hi 
titshinya, hi va malandza lawa ya yingisaka, malandza lawa 
ya yingiselaka ku rhandza ka Xikwembu. Hi tsundzuxi, ni 
kuva hi ringeta ku ehleketa etimbilwini ta hina, leswi swi nga 
endla hi Vakreste va khale. I vanhu va muxaka muni va nga ta 
hlangana loko hi hlangane ni lava a va tihlanganisa na Wena 

hi vumunhu. Hilaha swikandza swa vona swi nga languta ha 
kona ehenhla hi ripfumelo na ntsako. Hilaha vutomi bya vona 
a byi hanyela Rito ra Xikwembu, ntsena “vatsariwe vuapostola 
lebyi byi nga hlaya hi vanhu hinkwavo,” tani hiloko va nghena 
na le xikarhini ka vanhu. Xikwembu, hi nyike swona nakambe.
6 Leswaku vutomi bya hina byi nga ha amukeriwa eka 
Wena, leswaku Moya lowo Kwetsima wu ta hanya wona hi 
Woxe ha hina, niku vulavula ha hina, Hosi. Leswaku hi nga 
ha tsundzuka, emiehleketweni ya hina, tani hiloko hi famba 
ehenhleni ka xitarata niku chukuchela mavoko ya hina na 
misava, a hi fanelanga hi kotisa vona. Kutani hi yima etlhelo 
kutani hi va nyika ndhawu, Hosi, na ndhawu ya vona leyi 
yi nga fanela lahawani amisaveni. Hi ta teka xitulu xa le 
ndzhaku, hi ri karhi hi switiva leswaku hi va rhumiwa kusuka 
eka misava yin’wana. Hi na Mfumo lowu wu taka eku fumeni, 
Hosi. Kutani Hosi ya hina leyikulu ku ngari khale yi ta fika yi 
ta teka mimfumo hinkwayo leyi yi nga eka mfumo wa Yena. 
Kutani U ta lawula naku fuma; na Yena lahawani emisaveni, 
gidi ra malembe, kutani hi va na Yena hilaha ku nga heriki.
7 Na leswi swi nga emiehleketweni, Hosi, sweswi hi 
langutele tinhlamulo ta xikhongelo xa hina. Hi languta 
ku tivula ka hina. Loko hi leswaku hi endlile swin’wana, hi 
vurile swin’wana, kumbe hi ehleketa swin’wana, leswi swi 
hambanaka na ku rhandza ka Wena lokukulu, pfumelela Ngati 
ya Yesu Kreste yi hi basisa.
8 Hi fambisi, Hosi, tani hilaha sesi a nga vula vusiku lebyi, 
hikwalaho ka yena na nuna wa yena epatwini ro ya a Chicago. 
Varhangeri, Hosi Xikwembu, ku ya endhawini leyi Wena u nga 
ta va tirhisa, leswaku va nga hava ku tlhava ka ku vonakala 
eka van’wana lava va ngungumelaka axinyamini, lava va nga 
n’wi tiviki Hosi Yesu. Sweswi hi tisa xikhongelo eka Wena, ni 
ku yingisela Rito ra Wena ro lulamisa, leswaku hi nga ha tiva 
leswaku hi nga ha lulamiserisa ku yini awara leyi leyikulu, ha 
swikombela hi Vito ra Yesu. Amen.
 [Xivati lexi xi nga riki na nchumu eka thepi. Makwerhu 
Neville a vulavula—Muhleri.]
 Hosi a yi ku katekisi. Ndza khensa, makwerhu.
9 Swintsongo nyana a ndzi nga swilangutelanga leswi. 
Mina, kuva ndzi ri lahawani ekaya, ndzi titwa tani hiloko 
ndzi nga lavi kuya kun’wana, swa xihatla, a ndzi titwi kahle, 
loko ndzi tshama ekaya ndzi nga ti aswikhongelweni. Ndzi 
na maendlelo yo nghena, swinga languteriwanga, hi vumina, 
hambi kuri endyangwini wa mina. No nghena ntsena, ndzi 
tlhela ndzi suka. Kutani swingaleswi ndzi ku, “Ndzi ya ehansi 
exikhongelweni.” Kutani wansati a nga kalanga a va na nkarhi 
wo tilulamisela ku ta, swingaleswi a nga switivanga leswaku 
ndzi le ku teni.

10 Swingaleswi ndzi tsakile hi ku twa vumbhoni bya sesi 
lahaya, buti, hikwalaho ka Layiti ya leyo leyi a yi ri eSouth 
Carolina kumbe North Carolina, kun’wana. Greenville, a ku 
ri rona? [Sesi a ku, “Ee. Southern Pines.”—Muhleri.] Southern 
Pines. Ina.
11 Makwerhu Lee Vayle ntsena a ri kona lahawani 
namuntlha. Ndzi n’wi khuvurile, namuntlha, eka xikhongelo 
xa nkhuvulo lahawani namuntlha. Makwerhu Lee Vayle ma 
n’wi tiva, na vaministara lahaya, Makwerhu Parker Thomas. 
Ku na…
12 Ndzi tsundzuka hi—hi nkarhi wun’wana, hi sesi loyi a ri na 
ndzhuti. A xi ri xitiyisiso lexikulu, sesi, laha ku nga…Moya 
lowo Kwetsima nkarhi wun’wana wa hi pfumelela leswaku hi 
ya emahlweni niku hi kambela ripfumelo, ku vona leswaku, 
niku kambela ripfumelo ra van’wana. Loko u langute u 
kongomana na swin’wana, niku vona swin’wana, niku swivula; 
van’wana va languta kambe va nga swivoni, va ku a swi kona 
lahaya. Wa vona? Kambe swi ri kona kwalahaya.
13 Sweswi, a kuri hava na un’we loyi a nga vonaka Layiti leyi 
a yi nembelela ehenhla ka Paul, kambe a Yi ri kwalahaya. Ku 
hava loyi a nga vona tuva lero loko ri xika ri huma eTiweni, 
eka Layiti ya leyo, hi xivumbeko, yi fika yi nembelela ehenhla 
ka Yesu, handle ka Yohana yena hi yexe. Kambe a Yi ri kona 
kwalahaya. Wa vona?
14 Kutani swingaleswi, kutani, endzhaku ka loko ndza ha 
byela vanhu hi Layiti leyi ku va yi kotisa Langavi ra Ndzilo, 
ku hava na un’we loyi a lava ku swi pfumela. Kambe tihlo ra 
mekhenikhali ra khamera ri ri tivile Lero, hi laha Ri nga tisa 
xiswona.
 Nakona moya lowo biha wu xinyami.
15 Wu kotisa vutomi bya hina, hina ndzhuti. Kutani hi 
tano…Loko hi ri ku vonakala, hi kwihi laha vutomi bya hina 
byi hlanganaka na Layiti ya siku, hi famba a Layitini.
16 Yi kotisa loko u languta i ku, “Ndzi vona dyambu,” hi 
nkarhi wa na nhlikanhi. Mi—mi vona ndzhuti wa dyambu. I 
minseve ya dyambu. A hi dyambu, hi roxe, kambe yi khorwisa 
leswaku ku na dyambu. Yi khorwisa leswaku ku na dyambu.
17 Kutani sweswi loko ndzi languta, ku kotisa loko mi 
tshamile ehandle lahaya, u ri karhi u tirhisa tifene, u ri karhi u 
vulavula, sweswo swi kombisa leswaku wa hanya, kambe kova 
ndzhuti wa vutomi.
18 Hikuva, xin’wana na xin’wana xi fanele xi va na vunyama 
eka xona, leswaku xi kota ku endla ndzhuti. Wa vona? Hikuva, 
ndzhuti wu fanele ku khoma munyama wo tala naku vonakala 
ko tala, leswaku wu ta endla ndzhuti. Nakona hinkwaswo ka 
swona swi ngaka swi ngavi munyama, nakona hinkwaswo ka 



4 RITO LERI VURIWEKE

swona swi ngaka swi ngavi ku vonakala. Loko kuri xinyami, 
i xinyami hakunene. Loko kuri ku vonakala, a kuna ndzhuti, 
ku hava lexi xi nga endlaka ndzhuti. Kambe loko swi 
hlangananile na xinyami na ku vonakala, swi endla ndzhuti.
19 Swingaleswi hakunene hi na ndzhuti wa ku vonakala. 
Sweswi mi swivonivoni swa vutomi kusuka kun’wana. Loko 
u ri tano, u ri Mukreste, leswi kuri ndzhuti, wu khorwisa 
leswaku ku na Vutomi laha u nga taka u nga fi, hikuva vutomi 
lebyi byi na rifu eka byona. Wa vona? Kambe byi ndzhuti, 
hikuva ma hanya, xivumbiwa lexi xi fambaka na ku kota ku 
vona, ku ehleketa, ku famba, naku vulavula, na switwi swa 
ntlhanu swa miri. Kambe hambi swi ri tano ma swi tiva, vona, 
va le ku feni. Nakona ku na makhombo yo tala. Ma swi tiva, ku 
nga hava ntsena…Ku va xivonivoni, wa vona, leswaku ku na 
vutomi na rifu swi nga hlangana ku n’we.
20 Lowu wa xinyama wu fanele ku fa. Kambe loko mi ri karhi 
mi va xivonivoni, hi vutomi bya n’wina lebyi byi hundzaka, hi 
Layiti ya Tilo, swingaleswi mi va mi ri xivonivoni xa Vutomi 
lebyi nga Heriki, Xikwembu. Kutani loko u fa, a wu nge hevi 
tano kutlula kuya eka Layiti ya leyo, hikuva Sweswo hi leswi 
nga xivonivoni xa swona.
21 Loko u ri wa misava ya munyama, u va xivonivoni xa 
sweswo, nakona u nga ha swi endla, u nga ha fambi hi ndlela 
yin’wana handle ka munyama. Wa vona? Swingaleswi hi 
swivonivoni. Swingaleswi, ha swi vona sweswo. Kutani hi 
ntiyiso tani hi Moya lowo Kwetsima wu vaka xivonivoni xa 
Layiti na Vutomi, swi tano na rifu ri va xivonivoni xa munyama.
22 Kutani lahawani hi leswi havumbirhi bya swona swi tano. 
Mundzu–…Emaheleni ya vhiki, kumbexani hi Sonto, hikuma 
xifaniso lexintsongo xi pfurheteriwaka xi va xa sayizi leyikulu, 
swingaleswi xi nga ha vekeriwa eka bodo ya bili.
23 Laha, xinepe xa n’wina xi nembelelaka lahaya eka bodo 
ya bili. A ndzi tivi loko mi xitekela enhlokweni, kumbe mi nga 
xitekeli. Nakona kutani…
 Kutani kwalomu ka vhiki leri ri nga hundza, e—e 
Jamaica, laha a ndzi ri eku mixinareni. Hi rhumela tithepi 
misava hinkwayo. Nakona Swilemo Swa Nkombo swi tlhelele 
endzhaku eka…endzhaku eswihlaleni swa Jamaica, ku 
tlhelela endzeni. Nakona i swa khale endzhaku kwalahaya, 
endzhaku ka Blue Mountain. Nakona vaaki, nkarhi wun’wana, 
va va vari na—na thepi yo kandziyisa hi nga va kumela yona, 
leyi mi nga ta—ta, tani hi Victrola ya khale, leyi nga petluka, 
nakona u yi pfumelela—pfumelela yi chaya hi ndlela ya leyo. 
Kutani, timinetse tin’wana na tin’wana letintsongo, un’wana u 
fanele ku yi petlula.
24 Ntlawa lowu wu na—na betiri leyintsomgo, betiri ya 
ntsevu wa tivholt, kumbe swin’wana, va chayisaka thepi yo 

kandziyisa. Kutani hinkwavo a va—va tshamile kun’we, ku 
kotisa lahawani vusiku lebyi, va ri karhi va yingisela eka 
Swilemo leswi, ndzi pfumela leswaku a kuri swona. Kutani 
loko ndza ha vulavula, va lemukile, ku nghena ekamareni, ku 
nghena Langavi ra Ndzilo ro fana, ri famba ri ya laha a kuri na 
thepi yo kandziyisa ri fika ri tshama ehenhla ka yona. Kutani 
va fambile va ya lava khamera ku ta teka xifaniso xa Rona. 
Kutani ntsena ri fana na Lerin’wana, hi Leriya lahaya, ri nga 
nembelela lahaya eka xona. Sweswi hi xi kuma xi kurisiwile, 
swingaleswi hi nga ha xi veka eka—eka bodo ya bili lahaya, 
leswaku mi ta kota ku xivona.
25 Hi khensa swinene tintswalo ta Xikwembu leti ti nga 
eka…hina eka Vukona bya Yena eka siku leri. Sweswi hi 
khensa ngopfu eka swilo swo tala.
26 Sweswi ndzi ehleketa leswaku ndzi ta languta lahawani 
ni vona loko ndzi nga kuma swin’wana, tin’wana ta tinotsi 
kumbe swin’wana, swin’wana swa leswi ndzi nga vulavula hi 
swona. Kumbe, hi ti kumela muxaka wun’wana wa—wa…
Ndzi na tsawa rin’wana ndzi nga ri tsala, hi ndlela yin’wana, 
endzhaku lahawani ebukwini. Loko ndzi nga kuma rin’we, 
kumbexani Hosi yi nga ndzi nyika swin’wana swo swivula, 
loko ha ha khongela.
 Sweswi hi le hansi ka ku langutela ka Sonto.
27 A ndzi ri eku vulavuleni hi Mahungu. Kutani, hi Sonto, 
ndzi mi khomelete nkarhi wo leha, eka, “Hikokwalaho ka yini 
mi ndzi rilela? Vulavula na vanhu kutani mi ya emahlweni.”
28 Sweswi, hi Sonto ku tava kuri xikhongelo xa vavabyi laha 
vavabyi va nga ta khongeleriwa. Sweswi, mi rhendzela lava va 
vabyaka, nakona ku fanele kuva na xivangelo xa vavabyi xa 
leswaku, loko hi va khongelela, loko va nga horisiwi. Nakona 
ndzi lava ku, loko Hosi yi swi rhandza, eka nchumayelo 
wuntsongo wa Sonto ni mixo, na wona. Swingaleswi, ndzi ya 
va na xikhongelo xa vavabyi, kutani ndzi khongelela vanhu 
hinkwavo. Kutani Billy Paul kumbe van’wana va vona va tava 
va ri lahawani hi Sonto na mixo, kwalomu ka awara ya nhungu, 
loko kereke yi pfuriwa, ku ta phakela makhadi evanhwini loko 
va ha nghena hi nyangwa, kumbe loko va ri karhi va nghena.
29 Kutani sweswi, swingaleswi, ndzi lava ku ringeta, ndzi 
pfumela leswaku Hosi hi ndlela yin’wana yi ta ndzi nyika 
ku vona kuntsongo eka swivangelo swin’wana swa leswaku 
hikokwalaho ka yini vanhu van’wana va nga hanyisiwi. 
Nakona ndza—ndza pfumela leswaku i ku pfumala ku twisisa. 
Nakona ndza—ndza pfumela, kumbexani, hi ta vulavula hi 
sweswo, hi Sonto ni mixo, hi ku rhandza ka Hosi.
30 Sweswi, xikhongelo xa Wavunharhu xova ntsena 
xikhongelo xo koma laha hi hlanganyelaka kun’we hi khongela, 
tani hi laha hi vaka na xona, nikuva hi tolovelana kun’we.

31 Minkarhi yin’wana, ndzi—ndzi pfumela leswaku xin’wana 
xa leswikulu xa leswi ndzi swi kumaka namuntlha, i ku 
pfumaleka ka ku tshembheka eka leswi hi swipfumelaka. Wa 
vona? Wa vona? Loko Xikwembu, hi minkarhi ya John Wesley, 
xi ngava xi swi endlile hi siku lero leswi Xi nga swi endla 
namuntlha, leswi xi nga vaka xi swi endlile; hi minkarhi ya 
Martin Luther, kumbe hi swihi swin’wana? Tani hilaha hi 
Xi vonaka loko xi swi endla, havumbirhi swi khorwisiwa hi 
Kereke, hi Moya; ni kuya hi sayense, na mpfhumba rin’wana 
na rin’wana, mi—mi mirhi leyi yi tirhisiwaka ku endla swinepe 
yi ta fanela ku switiva. Nakona Rito ra Xikwembu lahawani 
Ri le ku hlambanyeni ni ku Ri vula Ri nga se humelela. Kutani 
niku famba–famba, niku profeta, niku kombisa sweswi Xi 
nga swivula. Swi ta humelela hi ku hetiseka, tani hilaha Xi 
nga vula hakona. Nakona hi tshama hi va na maendlelo yo 
lolowha, tani hiloko hi hlamala. “Kunene, hi hlamala loko 
sweswo swi ngava swi ri karhi swi vula mina? Hi hlamala 
loko swi ngava ntsena swi—swi vula kereke, hi ku angarhela. 
Kumbe—kumbe, swi nga ndzi hlamarisa loko ndzi ngava ndzi 
katsiwile eka Leswi?” Ndzi ehleketa leswaku, hi Sonto ni 
mixo, ndzi ta ringeta ku vulavula hi yin’wana ya milawu leyi 
yi nga hi voningelaka nyana swintsongo.
32 Sweswi, madyambu lawa, ndzi kume swin’wana, ntsena 
ndzi hundzukele eka swona lahawani, loko ndzi ta. Ndzi 
ehleketa, “Ku nga humelela yini loko Makwerhu Neville, 
loko ndzi nga ya lahaya, a kumeka a ku, ‘A tlakuka a yima a 
vulavula,’ nakona ntsena a tshama ehansi”? Wa vona? Ndzi 
ehleketa, “Leswaku swa antswa ndzi tsala Matsalwa yo hlaya 
ehansi.” Hikuva, ndza switiva, yena, u makwerhu ya loye a 
rhandzekaka, nakona ha—ha n’wi amukela.
33 Hi nga se khongelela Rito, ndzi lava ku tiva ma—ma 
makwerhu. A ndzi nge ri vuli vito ra yena eka lowu nkarhi, 
vambirhi va vavona. Vakona lahawani, vanghana va mina. I…
Hi vona tiministara na vaevhangeli, ensin’wini, va ya ehandle. 
Va matwile Mahungu lawa hi thepi. Nakona va huma eka 
tikereke to hambana ta tidinominexini, va nakulorhi vambirhi 
lava ntsongo. Kutani jaha ri tano, un’wana wa vona u na 
ntsakelo swinene, kufikela laha a hahaku a ta, a Tucson, sweswi 
nyana, loko hi pfala nhlengeletano. Ndzi pfumela leswaku 
a ndzi ri eka Business Men’s Breakfast. Kutani nakulorhi 
lontsongo, nakulorhi wa kahle lontsongo, a ta. Nakona u…
34 Va huma a Kansas. Kutani va ta va suka ekule va tela 
leswaku ndzi ta va tekanisa. Ndza swiamukela sweswo. Ku 
ehleketa hi vanhu lava va pfumelaka eka swikhongelo swa 
wena, ku ringanela, va pfumela leswaku Xikwembu xi ta 
yingisela niku hlamula; vanhu lava ntsongo va sungula vutomi, 
tani hileswi. Kutani loko va tava va fikile lahawani eka mina 
leswaku ndzi ta va tekanisa, tolo, ku ta kuma swilaveko swa 

nawu wa mfumo wa Indiana lowu wu swilavaka, hambi kuri 
ku kamberiwa tingati ta vona, ku ta rindzela lahawani eka 
mfumo, masiku ya nharhu, va nga se tekana. Swingaleswi, a va 
nge he swikoti ku tekana kufikela Wavuntlhanu na mixo.
35 Kutani ndzi ta kombela makwerhu wa hina lahaya 
makumu, loko ntsena a nga yima a hi byela leswaku hi yena 
mani, na manana wo rhandzeka wa yena kwalahaya, na 
makwerhu loyi a landzelaka.
36 [Makwerhu a ku, “Ndza ku khensa, Makwerhu Branham. 
I nkateko kuva lahawani. Nakona ndzi…Makwerhu Roger 
na mina hi tshama eKansas, hi famba ensin’wini, tani hi 
vaevhangeli, hi vula leswaku, ‘Yesu wa ponisa, wa hanyisa, 
hi ripfumelo eka Yesu…?…’ Minkarhi hinkwayo ndzi 
paka…?…Loyi i nghamu ya mina, Patricia Brown. Hi ya eku 
tekaneni, hi Wavuntlhanu. Mutirhi kuloni nale ka vuevhangeli, 
Makwerhu Ronnie…?…emakumu. Na Nkul. Peetree eka 
wun’we…?…”—Muhleri.]
37 Ndza khensa, swinene. Hakunene hi navelela vayimeri 
lava lavantsongo, eka ntirho wa Hosi Yesu, minkateko ya 
Xikwembu, kuva na vona eka rivilo endleleni. Kutani tani 
hiloko ndzi hlamala, ha ha rindzerile ku Vuya ka Hosi, kutani 
hi vona vavanuna lavantsongo na vavasati lavantsongo va ri 
na xikongomelo etimbilwini, xa ku tirhela Kreste, swa ndzi 
rhurhumerisa, wa vona, ku va vona va pfuka hi ndlela leyi. 
Hosi a yi ku katekisi, swinene, buti wa mina, sesi.
38 Sweswi a hi pfuleni eka Buku leyintsongo leyi ndzi nga se 
tshamaka ndzi vulavula hi yona na swintsongo, evuton’wini 
bya mina. Nakona yi…Ntsena kuavanyisa kun’we, ku nga 
Buku ya Filemoni. Nakona yi…
39 Ntsena ndzi muIrish nyana, nakona ndzi—nakona ndzi 
na wayere leyi nga rhendzeleke hi meno ya mina ya le hansi, 
ku ma khomelela nyana leswaku ya tlhelela evutshan’wini. 
Minkarhi yin’wana a ndzi ma vuli kahle mavito lawa, loko 
ndzi va tiva leswaku i va mani. Nakona nkarhi wun’wana a 
ndzi mavuli kahle, hi ku pfumala dyondzo. Swingaleswi, 
“Filemoni,” un’wana u ri vurile halahaya endzhaku, laha ndzi 
ehleketaka leswaku i mavulelo ya kahle ya rona.
40 Sweswi, eka vhese ya vu1, ndzi lava ku teka rito kumbe 
mambirhi eka yona.

Paul, mubohiwa wa Yesu Kreste,…
41 Kutani ya lawa hi lawa ndzi lavaka ku matirhisa madyambu 
lawa, tani hi tsalwa, hi ku rhandza ka Hosi, i: Mubohiwa.
42 Sweswi, mi nga swi anakanya hi ku tika loko Paul a tivula 
yena hi yexe tani hi mubohiwa. Wanuna loyi a nga tswariwa a 
ntshuxekile, a tatiwile hi Moya lowo Kwetsima, kambe hambi 
swi ri tano u ti vitana “mubohiwa.”

43 Kutani sweswi hi kuma leswaku, loko a vulavula na 
Vakorinto, “Paul, muapostola wa Yesu Kreste.” Nkarhi 
wun’wana, “Paul, nandza wa Yesu Kreste hi ku rhandza ka 
Xikwembu,” loko a vulavula na Timotiya, na van’wana vo 
hambana. Sweswi loko a tsalela Filemoni lahawani, u teri, “Paul, 
mubohiwa wa Yesu Kreste.” “Paul, muapostola,” ndzi tsakela ku 
chumayela vusiku byin’wana ha sweswo. “Paul, na—na nandza,” 
ndzi chumayela hi sweswo. Kutani, “Paul, mubohiwa.”
44 Kambe, vusiku lebyi, kuva swi tekile tiawara to rhomba ni 
languta yin’wana ya tidyondzo, ndzi tsakela ku teka, vusiku 
lebyi, “Paul, mubohiwa,” nakona ndzi teka nhloko mhaka ya: 
Mubohiwa.

 Sweswi a hi korhamiseni tinhloko ta hina xinkadyana.
45 Hosi Yesu, munhu un’wana na un’wana, loyi a swikotaka hi 
xinyama, a nga kotaka ku kokela endzhaku mapapila ya Bibele 
leyi, kambe i Moya lowo Kwetsima wu nga Yi hlamuselaka eka 
ku vonakala loku yi nga hlanganaka na kona. Ha N’wi kombela 
leswaku a ta a ta hi pfuna ku ta twisisa leswi swi nga xiswona 
leswi, ku hlamusela, vukulu lebyi, bya muprofeta wa matimba, 
Paul, nakona hambi swi ri tano u tivitana “mubohiwa.” I ngaku 
Moya lowo Kwetsima wu nga hi paluxela swona tani hiloko ha 
ha N’wi rindzerile, hi Vito ra Yesu Kreste. Amen.
46 Sweswi ndzi nga ha swianakanya, Paul, loko a ta tsalela 
Filemoni papila leri, hilaha a tshamile hakona ekhotsweni, 
ehansi lahaya eka xihondzo xa khotso xa doroba leri, 
mu—mu—mu mubohiwa. Nakona a nga va kahle sweswi, hi 
xiyimo xa yena hilaha rito ri vulaka swona. A rhendzeriwe 
hi—hi—hi tinsimbhi. U—u ta tshuxeka ntsena loko un’wana 
a nga n’wi ntshuxa. Nakona wa switiva leswaku ku va 
mubohiwa swivula yini. Kutani swingaleswi, nakambe, 
ndzi pfumela leswaku mu—mu muapostola ntsena a vula 
swintsongo…ku ngari ku swivula eka xiyimo xa yena xa 
sweswi, tani hikuva mubohiwa wa xivumbiwa xa xinyama 
xa—xa ku tshama lahawani eka—eka khotso leri. Kambe 
ndzi pfumela leswaku a kongomisa eka xivumbiwa xa—xa vu 
yena, eka moya wa—wa—wa yena, ku rhandza ka yena, kuva 
mubohiwa wa Yesu Kreste.
47 Sweswi, hinkwerhu hi tsariwile, hi ri lava hi ntshuxekeke, 
ku teka xiboho xihi na xihi lexi hi xi tsakelaka. Xikwembu hi 
ku lulama xi endla sweswo. Hikuva, Xi ta veka munhu un’wana 
na un’wana eka maendlelo man’we, kumbe Xi vekela munhu 
wo hoxeka eka…Xi vekile munhu wo sungula eka maendlelo 
yo hoxeka, loko Xi n’wi vekile a va loyi a nga eka maendlelo 
lawa ya tshuxekeke. Wa vona? Hi tano, vusiku lebyi, tani hi 
Adam na Evha. A kuna ku hambana. Xa kahle na xo hoxeka xi 
tshama eka un’wana wa hina. Vutomi na rifu, hi nga ha endla ku 
hlawula ka hina; swi le ka n’wina, ku swi endla. Wa vona?

48 Yaleyo i ndlela leyi yi nga endla hi Adam na Evha, nakona, 
wa vona, nakona—nakona va endlile ku hlawula loku ku 
nga hoxeka. Kutani sweswi, hi sweswo, swi hoxile rixaka 
hinkwaro, xixaka ra ximunhu, ehansi ka rifu, xigwevo xa rifu.
49 Kutani Xikwembu xi xikela ehansi hi xivumbeko xa 
munhu xi fika xi susa rifu, kutani xi hakela xigwevo xa rifu, 
leswaku…Lava va N’wi yingisaka lava va tsakelaka ku—ku 
ntshuxeka va nga ha famba va ntshuxekile.
50 Sweswi, loko Xi hi teka, ku ngari hi ndlela yin’we leyi 
Xi nga yi endlela Adam na Evha, ntsena kuva xi hi koka eka 
swin’wana, xi ku, “Ndzi ta mi ponisa hambi ma swi lava ku 
ponisiwa kumbe a mi swilavi,” kutani Xi vekela Adam na 
Evha eka—eka masungulo lawa ya nga hoxeka, ma swivona. 
Kambe un’wana na un’wana wa hina u fanele ku hlawula, 
namuntlha, exikarhi ka rifu na vutomi. Hi nga swi endla.
51 Tani hilaha ndzi nga hlamusela, loko ku vonakala ka 
n’wina ku nga khorwisa, vutomi bya n’wina byi nga khorwisa 
tlhelo leri mi nga eka rona. A ndzi na mhaka ni leswaku 
mi vula leswaku mi wela tlhelo rihi. Leswi mi swi endlaka, 
masiku hinkwawo, swi kombisa leswi mi nga xiswona. Ma va 
twa vakhale loko va ku, “Vutomi bya n’wina byi rhasa ngopfu, 
a ndzi koti na ku byi twa vumbhoni bya n’wina.” Wa vona? 
Mintirho ya—ya n’wina yi rhasa swinene.
52 Minkarhi hinkwayo ndzi pfumela eka ku huwelela na 
kutlula. Kambe ndzi tala ku vula leswaku, “Mi nga tluleli 
ehenhla ngopfu kutlula vutomi bya n’wina, hikuva misava 
yi ta swi vona sweswo.” Wa vona? Ntsena mi nga ha tlulela 
ehenhla tani hilaha mi hanyisaka xiswona, swingaleswi, 
hikuva un’wana u le ku mi voneni. Kutani sweswi loko…
53 Vanhu a va ngeti ekerekeni. Va—va, votala va vona, ntsena 
va ngaka va nga swi endli. Kutani van’wana va vona, a va ti, 
i vanhu vo tshembheka. Va vone vubihi byo tala ekerekeni, 
kufikela laha va nga ha laveku nchumu ha yona. Kutani 
minkarhi yo tala, hi vulavula hi miehleketo yo anama ya 
sweswo, mi nga ha va sola, wa vona, hikokwalaho ka—ka hi 
ndlela leyi vanhu va endlisaka xiswona. Va tivula Vakreste. Hi 
vona swirhalanganyi leswikulu leswi misava yi nga na swona, 
i wanuna na wansati lava va tivulaka Vakreste, vatlhela 
va hanya swin’wana swo hambana na leswi va tivurisaka 
xiswona. Hi swona hakunene.
54 Sweswi, ku nyumisiwa ku ta ta ku huma eka ku Avanyisa. 
Sweswi, mudyohi, xilovekelo, mubindzurisi, muoswi, a—a 
ngaka a nga nyumi loko a twa xivulwa xa yena loko xi ku, 
“Yana eka ndzilo lowu wu nga herisa.” A ngaka a nga nyumi. 
Kambe sweswo swi landza loyi a ringetaka ku titumbeta hi 
xin’wana xa muxaka wa profexini ya kereke, rero i jaha leri 
ri nga ta nyumisiwa hi Siku ro Avanyisa. Wa vona? Loyi a 

tivulaka leswaku hi yena Mukreste, a tlhela a hanya hi ndlela 
yin’wana. Swi nga antswa eka yena loko o ka a nga endli 
muxaka wun’wana wa profexini, a tshiki, ku tlula ku swi 
sungula u tlhela u hanya swin’wana swo hambana. Hikuva, hi 
yena xirhalanganyi lexikulu hi nga na xona, swi hikokwalaho 
ka muprofesa ya loye loyi a—a—a nga Mukreste, a tlhela a 
hanya swin’wana swo hambana.
55 Minkarhi hinkwayo, u nga avanyisi vutomi bya wena 
kuya hi ku u na matimba yo tani hikwihi lawa u nga endlaka 
masingita. Nakona a hi tiavanyisi kuya hi ku ni na vutivi byo 
tarisa ku yini bya Rito. Kambe minkarhi hinkwayo tiavanyisi 
wena n’winyi, languta endzhaku u tikambela leswaku i 
muxaka muni wa muhandzu lowu u wu tswalaka eka vutomi 
lebyi sweswi u hanyaka byona. Wa vona?
56 Tani hilaha ndzi chumayeleke nkarhi lowu wu nga hundza, 
eka nhlengeletano ya van’wamabindzu a Phoenix, Arizona, wa 
kuva xivonivoni xa Yesu, ku kombisa Vutomi bya Xikreste. 
Ndzi teri ndzi tswaleriwe ehenhla lahaya eKentucky, laha 
ri nga ra xikhale, ngopfu–ngopfu endzhaku loko ndza ha ri 
n’wana. Kutani jaha leri rin’wana lerintsongo a ri kalanga 
ri va na—na—na—na kaya kukotisa hina hi nga na wona 
lahawani, laha hi nga na vamanana vo saseka ngopfu lava 
va tilangutaka hi swivoni, eka yindlu hinkwayo, ku hlayisa 
misisi ya vona ntsena leswaku yi va leyi yi tshamisekeke 
endhawini, ni kuya emahlweni. Kambe a ri na xivoni nyana 
xintsongo, ntsena xiphemu nyana lexi a xi beleriwe hi xipikiri 
ensinyeni hi le handle, laha a kuri na bence ro hlambela kona, 
laha manana wa yena na tata wa yena a va hlambela kona, va 
tlhela va kama na misisi ya vona kona, na kuya emahlweni, 
kusuka eka xiphemu nyana lexintsongo xa xivoni xa khale xi 
nga hakiwa a xipikirini xa nsinya.
57 I ntiyiso, walowo i muxaka wa muti lowu a hi ri na wona. 
Un’wana na un’wana a lava ku vona xivoni, hina vana, a hi 
fanele hi kuma bokisi hi khandziya bence ro hlambela kona, 
kutani hi ta kota ku vona xiphemu lexi xa—lexi xa xivoni 
lexi ndzi nga xi rhwalela, mina, laha ku cheriwaka kona 
thyaka. Ya leyo a yi ngari eKentucky. Yaleyo a yi ri lahawani a 
Indiana, ehenhla a Utica Pike lahawani.
58 Sweswi, n’wana loyi lontsongo a nge se tshama a tivonisa 
xisweswo. Swingaleswi, u tile edorobeni, ku ta endzela 
kokwani wa yena wa xisati. Kutani eka…Xi le kamareni 
ra vumpfhumba, kokwani wa xisati a ri na yindlu leyi a yi ri 
na xivoni lexi xi hetisekeke erivantini. Kutani swingaleswi, 
xijahetani, xi tsutsumela e—e kamareni, xi fika xi vona 
xijahetani xin’wana emahlweni ka xona. Nakona xijahetani a 
xi ri eku tsutsumeni, na xona. Swingaleswi a ehleketa leswaku a 
nga yima nyana swintsongo kutani a vona xifanyetana leswaku 

xi ta endla yini. Kutani loko a tava a yimile, na xijahetani 
xi yimile. Loko xi jikisa nhloko ya xona, xijahetana na xona 
xi jikisa nhloko ya xona. Loko a n’waya nhloko ya yena, na 
xijahetani xi n’waya nhloko ya xona. Ekuheteleleni, a tshunela 
ekusuhi, ku ta lavisisa. Hiloko a hundzuluka. Kutani manana 
wa xona a n’wi langutile, na kokwana wa xona wa xisati, hi ku 
hlamala. A ku, “Hikokwalaho ka yini, manana, ya Loye hi mina.”
59 Swingaleswi ndzi ku, ya loye, “Hina, na hina, hi le ku 
kombiseni ka swin’wana.” Wa vona? Vutomi bya hina byi 
xivonivoni.
60 Kutani sweswi, loko a hi lo hanya eminkarhini ya Nowa, 
xana a hi ta wela eka tlhelo rihi? Xana a hi ta wela eka tlhelo 
rini eka siku lero lerikulu leri Nowa a nga hanya eka rona? 
Xana a hi ta wela eka tlhelo rihi eminkarhini ya Muxe? Eka 
tlhelo rihi eminkarhini ya Eliya, wa muprofeta, loko misava 
hinkwayo yi wela egojini ro enta ra—ra vunyingi lebyikulu 
bya—bya ximanguva lawa, tani hi Yezabele wa ximanguva 
lawa, ni kuva yi tshikile malandza hinkwayo ya Hosi va va 
ehandle hi ndlela ya misava? Kutani kereke na vaprista va yi 
khinsamela. Xana u nga hava u tekile tlhelo ro duma, kumbe u 
nga hava u yimile na Eliya xana?
61 Sweswi, kutani eminkarhini ya Hosi Yesu, loko ha 
ha ta ehleketa hi Munhu loyi a nga dumangiki, loyi a nga 
dyondzisiwangiki hi misava, kuhava swikolo leswi va nga 
swi kumaka leswi A ngaya eka swona, nakona ku hava—hava 
ntokoto wa seminari. Nakona—nakona u kurile a ri na vito ra 
“matswariwele ya vuhunguki.” Kutani a huma, a chumayela 
Evhangeli leyi a yi hambana na xin’wana na xin’wana xa 
leswi va nga dyondzisiwa swona. Ngopfu…Kutani a sola 
tiministara na minhlangano ya vona, ni kuya emahlweni.
62 Nakona minhlangano yi endlile xi—xi—xi xitatimente, 
“Loko kuri na loyi a nga taya a ya twa loyi a tivulaka 
muprofeta, u ta hlongoriwa eka sinagogo,” laha ku nga—nga 
vudyoho lebyi byi helaka. A va fanele ku hlayeriwa. Ndlela 
yin’we ntsena leyi va nga gandzelaka hi yona i kuva ehansi 
ka ngati ya xinyimpfana. Va fanele ku ta eka gandzelo leri. 
Kutani—kutani va hlongoriwile, nakona wu va wuri nchumu 
wa kahle njhani.
63 Kutani Munhu loyi a tsan’wa swo kotisa sweswo. Nakona 
hambi swi ri tano A hetisekile na Matsalwa, kambe ku ngari hi 
ndlela leyi a va Ma tivisa xiswona. Xana a mi tava mi wele eka 
tlhelo rihi? Wa vona? Sweswi, mi nga…Vutomi bya n’wina 
lebyi mi byi hanyaka sweswi, byi kombisa leswi a mi tava mi 
swi endlile hi nkarhi wa luwa, hikuva ma ha ri na moya wa 
luwa. Wa vona? Loko mi nga wela eka tlhelo lero sweswi, na 
vona, a mi tava mi swi endlile kwalaho. Hikuva, moya lowu wu 
nga eka n’wina a wu ri eka vanhu hi nkarhi walowo. Wa vona?

64 Javulosi a nga kalanga a wu teka moya wa yena; ntsena o 
suka eka munhu un’wana a ya eka munhu un’wana.
65 Xikwembu a xi teki Moya wa Xona, hambi swi ri tano; Wu 
suka eka un’wana wu ya eka un’wana. Wa vona?
66 Swingaleswi, Moya wa luwa a wuri ehenhleni ka Eliya wu 
xikele ehenhleni ka Elixa, wa ha ri wun’we lowu a wuri eka 
Yohana Mukhuvuri, nakuya emahlweni.
67 Moya lowo Kwetsima, lowu a wuri ehenhleni ka Kreste, 
wu xikele ehenhleni ka vadyondzisiwa, hinkwavo kuya ehansi, 
nakona wa hari ehenhleni ka vanhu. Ma swi vona xana? 
Xikwembu a xi teki Moya wa Xona.
 Swingaleswi hi sale kwalahaya, ku ta hlawula.
68 Nakona a ndzi—ndzi swivoni lahawani laha Paul a tisola 
eka swin’wana na swin’wana, kutani a ku ndza tisola kuva 
mubohiwa. Kambe a ri karhi a tivula hi yexe…Ndzi pfumela 
leswaku Paul, tani hilaha a tsaleke papila leri hi xitsalu xexo, 
laha a kuri Moya lowo Kwetsima wu nga n’wi endla leswaku a 
swi tsala sweswo. Leswaku, kumbexani, hambi kuri eka vusiku 
lebyi, laha hi nga ha humesaka mongo wa tsalwa ra hina, ku 
kombisa leswaku hikokwalaho ka yini Paul a swi endlile leswi. 
Hikuva, i swa Ximatsalwa, nakona Ximatsalwa i hilaha ku 
nga Heriki. Ndza pfumela, leswaku, a tshamile eka khotso 
leyi ya khale yo languteka yi thyakile, laha Paul a tsalelaka 
vanghana va yena lahawani, leswaku, makwerhu wa yena, 
leswaku i “mubohiwa wa Yesu Kreste.” Swingaleswi, a nga ha 
swihlamusela hiku vona leswi a swi n’wi rhendzerile. Sweswi, 
a ri a khotsweni, kambe sweswo a hi swona leswi a vulavula 
hi swona, nandza loyi—loyi wa Kreste, muministara loyi a ri 
endzeni ka yena. A vulavula hi kuva a ri mubohiwa wa Rito ra 
Yesu Kreste, hikuva Kreste i Rito.
69 Nakona Paul a ri xidyondzeki lexikulu hi siku ra yena. A ri 
wa ndhuma swinene. A ri—a ri munhu loyi a—a—a leteriwile, hi 
vanhu, hi nakulorhi hi vito ra Gamaliel, laha a ri mudyondzisi 
lonkulu hi siku ra yena, xin’wana xa swikolo leswikulu laha 
a nga va a ye kona. Xikombiso, tani hilaha hi nge, Wheaton, 
kumbe Bob Jones, kumbe xin’wana xikolo xa makoya. U 
dyondzisiwile tani—tani—tani hi muministara wa Rito. Nakona 
a dyondzekile kahle, a ri wa malwandla, jaha ro tlhariha na 
ndhuma leyikulu ya ku kumbexani siku rin’wana a ngava 
muprista kumbe muprista lonkulu eka vanhu va yena.
70 A ri na ndhuma. Kutani swingaleswi ku kuma, leswaku, 
ndhuma leyikulu leyi ya yena a nga leteriwela yona, nakona 
a tirhile vutomi bya yena hinkwabyo, kumbe kusukela eka 
xiyimo xa kwalomu ka nhungu kumbe khume wa malembe 
hi vukhale, ku ya fika kwalomu ka makume nharhu kumbe 
makume nharhu ntlhanu, loko a ta heta a kholejini a ambala 
gaweni; nakona a ri na tidiploma ta yena hinkwato na 

hinkwaswo, a tlhela a yima kahle na—na vafundhisi hinkwavo, 
hambi kuri eka muprista lonkulu a Yerusalema. A ri na 
swileriso leswi a swi huma eka yena, swileriso swa ximunhu, 
leswi nga tsariwa, niku tshembha eka Saul loyi lonkulu, “Ku 
rhelela ehansi eDamaska nakona kuya kuma vona lava va nga 
kwalahaya lava va gandzelaka Xikwembu ku hambana na 
leswi a nga swivula, niku va boha a va nghenisa ekhotsweni. 
Loko swi endleka, a ri na swileriso swo va dlaya, loko a swi 
lava.” A ri tano…A ri na ndhuma.
71 Kutani sweswi, hinkwaswo leswi a nga leteriwa swona, 
Xikwembu xi swi humese hinkwaswo. Wa vona? Ni hilaha 
mavonele ya yena a ya ri hakona, ni hilaha tata wa yena a 
nga yi tirhisisa xiswona mali ya yena, na ndhuma ya tata wa 
yena na manana, hinkwaswo a swi susiwile eka yena hikuva 
Xikwembu xexo—xexo a xi ri na swin’wana. Swingaleswi, a 
ri mubohiwa kusuka eka mavonelo ya yena lawa a ri na wona 
evuton’wini, nakona u vile mubohiwa eka Yesu Kreste, Loyi a 
nga Rito.
72 Patu lero ro ya eDamaska ri n’wi ncincile Paul. Ku rhelela 
ehansi, kwalomu ka awara ya khume n’we, kumbexani, na 
nhlikanhi, laha a nga biwa. Kutani u twile Rito, ri ku, “Saul, 
u Ndzi xanisela yini?” Kutani u langutile ehenhla. Kutani ku 
languta ehenhla, tani hilaha a ri Muyuda, nakona a switiva 
leswaku Langavi lero ra Ndzilo a kuri Hosi leyi yi rhangeleke 
vana va Israel, hikuva u tiva leswi a ri Ri xiswona.
73 Tsundzukani, swi nga ha endleka Muheveru loyi a nga 
kalanga a vitana nchumu leswaku “Hosi,” rito lerikulu 
H–o–s–i, Elohim, handle kaloko a ngava a enerisiwile hi 
leswi Ri nga xiswona, hikuva a leteriwile kuva xidyondzeki. 
Kutani loko a tava a langutile ehenhla, kutani u vonile 
Leswi, Layiti, Langavi ra Ndzilo leri ri nga rhangela vanhu 
va yena emananga. Hiloko a ku, “Hosi,” Elohim, rito lerikulu 
H–o–s–…“Hosi, U Mani?”
74 Nakona hi xihi xihlamariso eka wa ntivo–vukhongeri loyi, 
ku vula leswaku, “Ndzi Yesu,” ya Luya u n’wi lwisaka. I ku—i 
ku hundzuluka ka njhani! Oho! Oho! A swi ri swin’wana swi 
chavisaka eka wanuna loyi, laha leswaku ku duma ka yena 
loku a ri na kona, u kuma leswaku, hinkwako xikan’we, a 
ri eku xaniseni. Ndhuma ya yena yi n’wi yise e—e kule na 
nchumu lowukulu lowu a wu vula leswaku wa wu endla. 
Nakona hi xihi xi—xi hlamariso lexikulu lexi xi ngavaka xi ri 
kona, eka muapostola loyi, loko A teri, “Ndzi Yesu,” ya Loyi a 
ri eku xanisiweni. “U Ndzi xanisela yini?”
75 Ntshaho wun’wana wuntsongo hi nga ha wu hoxaka endzeni 
lahawani. Ma swi vona, tani hilaha a va ha hleka Kereke, 
kahle–kahle a va nga hleki Kereke, a va hleka Yesu. “U Ndzi 
xanisela yini?” Swi nga endlekisa ku yini leswaku Paul kwalaho, 

ni vutlharhi hinkwabyo bya yena, a pfumela leswaku Sweswo 
i…leswaku Ntlawa lowu a ri eku wu xaniseni a xi ri Xikwembu 
xexi a koxa leswaku u le ku xi tirheleni? Ndzi ehleketa sweswo, 
hi nga se nghena hi vuenti, ndzi pfumela leswaku hi leteriwile 
ku ringanela ku tiva leswi ndzi swi vulaka lahawani. Swo fana 
swa ha humelela namuntlha.
76 Paul, hi ku hunisa, hambi leswi a tlharihile a tlhela a va 
na malwandla, kuva na malwandla kutlula Magaleliya lava 
a va nga dyondzanga lava a ri eku va xaniseni, lava a va ri eka 
vumunhu khale handle ka Wanuna loyi tani hi Hosi. Kambe, 
Paul, eka ku dyondzisa ka yena loku kulu ni vutlharhi bya yena, 
a nga swi koti ku swi amukela Sweswo. Nakona ku nga hava 
kuri ku hundzuluka kwihi eka yena, eka patu leri. Nakona u 
biwile a va bofu, leswaku a nga ha yi emahlweni niku lerisa ka 
yena, kambe u rhangeriwile kuya ehansi endhawini exitarateni 
lexi xi vitaniwaka Straight, na yindlu ya un’wana.
77 Kutani ku ta muprofeta kwalahaya, hi vito ra Ananiya, loyi 
a nga swi vona eka xivono, loko yena a ta, a n’wi vona laha a ri 
kona, a rhelela laha a ri kona, a ya a ya nghena. Kutani a ku, 
“Makwerhu Saul, Hosi yi humelerile eka wena endleleni; yi ndzi 
rhumile, leswaku ndzi nga ha ku tlhandleka mavoko, leswaku u 
tlhela u vona naku tatiwa hi Moya lowo Kwetsima.”
78 Ma ku vona laha a ri kona. A wu ri—a wu ri nchumu wa 
njhani lowu a wu ri eka Paul! Wa vona? Hinkwaswo leswi a 
nga leteriwa ku swi endla a swi fambisana hi ku ncincana. 
Switano na sweswi, na—na dyondzo hinkwayo leyi a ri na 
yona, ntsena yi—yi vile lunya eka yena.
79 Sweswi, a switiva leswaku u na ntokoto. Swingaleswi hi 
leyi dyondzo yin’wana ya kahle eka hina, leswaku, ntokoto 
wuri woxe a wu ringanelanga. Wu fanele kuva ntokoto kuya 
hi Rito ra Hosi. Swingaleswi, loko yena a vona leswi, a tlhela 
a switiva leswaku Rona hi Swin’wana leswikulu, kwalaho, 
leswaku un’wana u n’wi rhangerile ku Wu amukela, u tekile 
malembe manharhu na ntsevu wa tinhweti ehansi lahaya e—e 
mananga eArabia; a ri karhi a—a teka Bibele, tani hilaha a 
Yi ri hakona, Testamente ya Khale, kutani a rhelela ehansi 
lahaya, ku—ku ya pimanyisa ntokoto lowu a ri na wona, kutani 
a vona loko a Wu ri hi Xitsalwa.
80 Sweswi a ku ta humelela yini loko a lo, “Kunene, ndza 
bvhumba leswaku sweswo a kuri ntsena ku hunga nyana,” a ya 
emahlweni? “Ndzi ta landzelela vutlharhi bya mina”?
81 Sweswi, a fanele ku huma eka ku khotsiwa ka swin’wana, 
khotso. Swingaleswi endzhaku ka ku byi pimanyisa, niku vona 
leswaku, a swi hlamarisi loko a nga tsala Buku ya Vaheveru, 
hi ku fananisa. Wa vona? Malembe manharhu na hafu a ri 
kwalahaya, a pavalarile eRitweni, niku kumisisa leswaku 
Xikwembu xexiya lexi xi nga n’wi vitana xa ha ri xona lexi xi 

n’wi tlheriselaka endzhaku, niku ncinca vutlharhi hinkwabyo 
bya yena, xi ncinca hinkwaswo leswi a nga tshama a swi 
anakanya, hinkwaswo leswi a nga leteriwa kuva xiswona. 
Ndhuma ya yena hinkwayo, ntsena wu suriwile wu suka 
eka yena, kutani a va mubohiwa. Rirhandzu ra Xikwembu 
ri hlamarisa swinene, na nhlavutelo wo—wo kotisa wa lowo, 
leswaku a ngaka a nga Wu balekeli.
82 Walowo i ntokoto wa ntiyiso wa mupfumeri un’wana 
na un’wana loyi a hlanganaka na Xikwembu. Mi—mi ta mi 
ta tihlanganisa na Swin’wana leswi swi nga leswikulu, 
laha mi nga…leswaku—leswaku u va mu—mu mubohiwa, 
eka hinkwaswo. Wa vona? U—u fambela ekule u suka eka 
hinkwaswo, leswaku u ti khotisa wena n’winyi eka Leswi.
83 Swi hlamuseriwile nkarhi wun’wana laha Yesu a nge teri, 
“Mfumo wa Tilo hi swin’wana leswi swi kotisaka wanuna loko 
a xava tiperla. Kutani loko a kuma Perla ya leyo leyikulu, u 
xavisa hinkwaswo a kuma ya leyo a nga na yona, leswaku a 
kuma ya leyo Yin’we.”
84 Kutani sweswo swa fana na lahawani. U—u na mavonelo 
ya vutlharhi, u na ntokoto wa—wa—wa—wa ntivo–vukhongeri; 
kambe loko ku fika nkarhi wa leswaku loko u—u—u kuma 
Nchumu wa ntiyiso hakunene, ntsena u—u xavisa hinkwaswo, 
nakona u ti pfalela eka swona Leswi hi wexe.
85 Paul a switiva leswaku i yini. U—u kume leswaku u 
paniwile eka Swin’wana. Kukotisa loko hi vekela hanci 
eka—eka—eka joko, leswaku yi—leswaku yi koka swin’wana. 
Nakona Paul a switiva, endzhaku ka ntokoto lowu, na 
malembe manharhu na hafu yo fananisa ntokoto lowu—lowu 
a ri na wona, na Bibele, u swi lemukile leswaku Xikwembu xi 
n’wi hlawurile xi tlhela xi n’wi pana hi Moya lowo Kwetsima, 
ntokoto lowu a ri na wona, wo koka Evhangeli evukoneni bya 
Vamatiko. Moya, wona hi Woxe, wu n’wi pana.
86 Kutani, namuntlha, tani hi malandza ya Kreste, hi 
kumeka hi paniwile, hi hakiwile. A hi nge swikoti ku famba. 
Hi boheleriwe emhandzini na Rona, hi paniwela eRitweni. 
Swingari na mhaka ni leswaku un’wana u ri yini, mi paniwile 
eka Rona. Kuna swin’wana ha Rona, laha u nga taka u nga 
swikoti ku Ri balekela. Mi nghenisiwile eka xikeyi hi Rona, 
hi Moya lowo Kwetsima, mi nghenisiwe eka xikeyi xa Rito. A 
swi na mhaka ni leswaku un’wana u ri yini, Ri Rito. Sweswo 
minkarhi hinkwayo swa pana na Rona, swi hoxa eka xikeyi na 
Rona. ERitweni, hi Moya, a paniwile.
87 U dyondzele e—e tlhelo ra le ndzhaku ra le mananga wa 
Arabia lahaya. Loko, hinkwaswo swilo swa yena swa khale, na 
mintokoto, na ku duma, leswaku, u swi hluvurile swilo leswi.
88 Sweswi, sweswo hi leswi hi swi kumaka, namuntlha, 
leswaku hi fanele hi hluvuriwa, ku sungula. Nakona vanhu 

a va swilavi ku hluvuriwa. Makwerhu wa Methodist u lava 
ku khomelela nyana eka madyondziselo ya xi Methodist ya 
yena. Ahaa. Makwerhu wa Baptist u lava ku khomelela eka 
swintsongo swa madyondziselo ya Baptist. Wa vona? Kambe 
hakunene u fanele ku hluvuriwa hi ku hetiseka eka hinkwaswo, 
kutani ntsena mi tswariwa ra vumbirhi, hi vuntshwa. Kutani 
mi teka kusukela kwalahaya, u pfumelela Moya lowo Kwetsima 
wu rhangela. A wu nge vuli i ku, “Kunene, sweswi, tata wa—wa 
mina u teri, loko a nghena, a nghena ekerekeni, u tlhavurile 
mavoko na mufundhisi. Yena, u xirho xa kahle xo tshembheka.” 
Sweswo swi nga hava swi ri kahle eka rixaka ra yena, kambe 
hi rixaka rin’wana. Wa vona? Sweswi hi boheka ku vuyela 
endzhaku eka minkarhi ya Bibele ya namuntlha.
89 Vaprista va paniwile, na vona. Kambe, ma swi vona, va 
fike eka ku hangalaka kun’wana, nakona va—va tsandzeka 
ku ti hluvula majoko ya khale kutani va nghenisa majoko 
yantshwa.
90 Kutani ha ha kuma swo fana namuntlha. Hi tile hi nguva 
ya dinominexini, tani hilaha hi swikhorwiseke hi tinguva ta 
kereke, hi Bibele, ni kuya emahlweni, kambe hi fikile eka 
nguva leyi yi ntshuxekeke, laha Moya lowo Kwetsima wona 
hi Woxe wu xikelaka ehansi wu ta ti tiyisa hi vumbhoni hi 
Woxe, wu tlhela wu ti endla wu tiveka hi Woxe, wu endla 
switshembhiso hinkwaswo leswi Wu nga swi tshembhisa, swi 
humelela. Oho, mina! I nkarhi wa kahle njhani!
91 Nakona a switiva sweswo, nchumu wun’wana, a switiva 
leswaku a ngaka a ngayi etindhawini. Leswaku, ku va a 
paniwile eka Leswi, leswaku sweswo a nge swikoti. Leswaku u 
swi endlile, kambe u—u swilavile ku famba. A swi tiva leswaku 
ku tiveka ka yena ku n’wi tshunetile exikarhi ka vamakwerhu 
laha a nga rhambiwa ku ta, nakona hambi swi ri tano a 
tshikelelekile eMoyeni ku endla swin’wana. A ngari yexe.
92 Kumbexani un’wana a nga ha ku, “Makwerhu Saul, 
Makwerhu Paul, hi ku lava u ta haleno, hikuva hi na kereke 
leyikulu. Hi na nhlengeletano leyikulu. Minyikelo ya wena yi 
tava ya kahle, ni kuya emahlweni.”
93 Kambe ku va a tshikelelekile eMoyeni, u ehleketile 
leswaku, “Ndzi na makwerhu lahaya. Ndzi tsakela ku ya ndzi 
ya tirhela makwerhu loyi, ndzi n’wi yisa eka Hosi.” Kambe, 
hambi swi ri tano, Moya wu n’wi tshikelerile leswaku a ya 
kun’wana. A ri mubohiwa. Hi swona.
94 O Xikwembu, hi endli vabohiwa vo kotisa ya loye, 
kusukela eka ndhuma ya hina ya ku tirhandza, na ku suka 
eka kuavanyisa loku ku nga ka hina na tindlela ta hina to 
antswa to ehleketa, ku va mubohiwa wa Yesu Kreste. Ndzi 
ehleketa leswaku xexo i xitatimendhe xa kahle, leswaku, 
“Ndzi mubohiwa wa Yesu Kreste.”

95 Kutani tsundzukani, hi Yena Rito. Wa vona? A swi na 
mhaka leswaku un’wana u ehleketa yini, i Rito. Wa vona? Loko 
u ri mubohiwa wa Rito, ku hava dinominexini leyi yi nga ta ku 
rhaba yi ku jikisa eka Rona. I—i Rito. Ntsena u…U mubohiwa 
eka Rona, hi swona hinkwaswo sweswo. U boheka ku va na 
mendlelo ya Rona.
96 Sweswi, a ngaka a ngayi eka tindhawu tin’wana leti a ti 
lavaka, hikuva (hikokwalaho ka yini?) Moya wu n’wi alerile. 
Tsundzukani, minkarhi yo tala, leswaku Paul u le ku ringeteni 
ka kuya endhawini yin’wana, a ri karhi a ehleketa leswaku, 
“Kwalahaya hilaha ndzi nga vaka na nhlengeletano leyikulu,” 
kambe Moya wu ta n’wi alela. Sweswi, xana sweswo swi nga 
ha vula leswaku ni ku khorwisa leswaku Paul a ri mubohiwa? 
[Nhlengeletano yi ku, “Amen.”—Muhleri.] Mubohiwa wa Yesu 
Kreste, a n’wi pana eRitweni ra Yena, hi Moya! Oho! Ndza swi 
rhandza sweswo. Ahaa.
97 A bohiwile. A bohiwile hi tinketani, na hi ku bohiwa 
switropo swa rirhandzu, ku ta endla ku rhandza ka Xikwembu, 
kutani sweswo ntsena. A ri mubohiwa. A ri eka ku bohiwa hi 
switropo swa rirhandzu. A ri eka joko na Kreste. A nga ha ta ti 
hoxa eka joko leri ri ngariki ra nchumu. A ri ejokweni na Yena. 
Kutani laha ku yaka Mukhomi wa tomu, hilaha a fanelaka 
kuya kona. Swingari na mhaka leswaku madyelo ya rihlaza ya 
njhani, lahawani eka tlhelo leri kumbe tlhelo lero, u fanele ku 
ya laha Mukhomi wa ntomu na joko va yaka kona.
98 Oho, vusiku lebyi, loko hina, tani hi Branham Tabernacle, 
leswaku ntsena hi ngava vabohiwa; eka kuva hi ri swivumbiwa 
swo tirhandza, eka ndhuma leyi yi nga ya hina, leswaku hi 
ku hetiseka hi nga ha tinyikela hi ku hetiseka nakona hi 
va joko ra Yena, swi ngari na mhaka ni leswaku misava yi 
ehleketa yini, leswaku hinkwayo misava yi endla yini. Hi 
nghenisiwile ejokweni hi bohiwa hi switropo swa rirhandzu. 
Hi vabohiwa. “Minkondzo ya mina yi nghenisiwile xikeyi xa 
Kreste, yi ngaka yi nga cini. Mahlo ya mina ya nghenisiwile 
eka xikeyi xa Kreste, ku kondza ndzi, loko ndzi vona lavo 
hluvula va ximanguva lawa exitarateni, Xi hundzuluxa nhloko 
ya mina. Mbilu ya—ya mina yi le ka xikeyi xa rirhandzu ra 
Yena, kufikela laha ndzi pfumalaka rirhandzu ra misava 
leyi, nakambe. Ku navela ka mina ku le ka xikeyi xa Yena, 
kufikela laha ndzi nga ha switiviki ku duma ka mina leswaku 
i yini. Ntsena, ‘Hinkwako laha U nga ta ndzi yisa kona, ndzi ta 
landza, Hosi.’ Ndzi tava mubohiwa.” Wa vona?
99 Paul hakunene a ri mubohiwa. A ngari eku endleni ka 
xitatimente xo hoxeka. U leteriwile hi Moya lowo Kwetsima, 
nakambe, a rindzela Rito. Sweswi, u leteriwile hi ndlela yin’we, 
kambe—kambe Xikwembu xi n’wi leterile hi ndlela yin’wana. U 
leteriwile hi Moya lowo Kwetsima leswaku a rindzela Hosi, swi 
ngari na mhaka ni leswaku u dumise ku yini.

100 Sweswi ndzi ya eku, hi ku pfuniwa hi Moya lowo 
Kwetsima, ku mi kombeta swin’wana. Wa vona? Sweswi a hi 
tekeni xikombiso.
101 Siku rin’wana, Paul na Silas, va rhelela hi xitarata eka 
doroba rin’wana laha a va khomile mpfuxelelo. Kutani 
lontsongo, wanhwana loyi a ri na madimona a tshamela ro 
va landzelela, a ri karhi a va rilela. Kutani a swi kanakanisi 
leswaku Paul a switiva leswaku u na vuhosi, tani hi 
muapostola, ku ta tshinya moya walowo wu huma eka wansati 
ya loye. Kambe mi kale mi swi lemuka? U rindzerile, siku na 
siku, ku kondza, xikan’we–kan’we, Moya lowo Kwetsima wu 
vulavula na yena, wu ku, “Leyi hi yona awara.”
102 Kutani hiloko a ku, “Wena moya, huma eka yena.” Wa 
vona? Wa switiva ku rindzela Hosi.
103 Kutani hilaha vanhu votala namuntlha va tisaka 
swisolo ehenhleni ka Rito. Va huma va famba na xidumo. I 
mimpfuxelelo yingani yi nga sala yi pavalarile hi nchumu 
wo kotisa walowo, hikuva muevhangeli a nga rindzeli 
leswaku a vona Hosi leswaku yi ta ku yini! Van’wana va 
vona va ri, “Tanani haleno,” nakona va—va va ya hikuva 
asosiyexini yi—yi teri, “Famba.” Nakona Moya lowo 
Kwetsima wu ta vula swin’wana swo hambana. Hambi swi 
ri tano, ndhuma ya wanuna leswaku a va wa yindlu ya 
vafundhisi bya mfumo, kumbe—kumbe swin’wana, kumbe 
nkulukumba un’wana, kumbe bishopo un’wana, kumbe 
swin’wana leswi swi nga ta n’wi koka swi ku, “U boheka 
ku famba.” Kutani, hambi swi ri tano, u tiva ku antswa. 
Moya lowo Kwetsima wu ku, “Yana lahawani.” Wa vona? U 
nghenisiwile eka xikeyi xa nhlangano wa yena. U mubohiwa 
wa nhlangano.
104 Kambe loko a nghene eka xikeyi xa Kreste, u ta 
rhangeriwa hi Moya lowo Kwetsima. U…?…Wa vona? Yena, 
u nghenisiwile exikeyini, mubohiwa. A swi kali swi endla ku 
hambana ni loko swin’wana swi nga vula swin’wana; i—i ko—i 
ko va koporo leyi yi mpfumaka na ku banana ka sayimbali. U 
yingisela Rito ra Xikwembu ntsena, nakona u vulavula ntsena 
loko Ri huma. A nga vuli nchumu.
105 Un’wana u ri, “Oho, oho, Makwerhu Jones!” Makwerhu 
Roberts, kumbe un’wana, vavanuna lava lavakulu etikweni ra 
hina namuntlha, tani hi Tommy Hicks, kumbe—kumbe—kumbe 
Oral Roberts, kumbe—kumbe Makwerhu Tommy Osborn, 
van’wana va vaevhangeli lava lavakulu. Loko un’wana a 
nga ku, “A ku, tana haleno, Tommy. U munhu lonkulu wa 
Xikwembu.” (Kumbe Oral.) “Kutani ndzi—ndzi na malume 
loyi a—a nga pavalala lahaya, loyi—loyi a nga bohiwa 
hinkwako. Nakona wa—wa vabya. Ndzi ku lava u ta haleno. 
Ndzi pfumela leswaku u na ntamu wo n’wi hanyisa.” Wa vona?

 Nakona kumbexani Moya lowo Kwetsima wu nga ha ku 
eka yena, “Ku ngari sweswi.”
106 Kambe, hambi swi ri tano, eka xinakulobye xa munhu ya 
loye, wa boheka ku famba na yena. Loko a nga swi endli, 
u ta hundzuka nala wa munhu ya loye. Munhu ya loye u ri, 
“Kunene, u ye eka swingere–ngere, a ya hanyisa n’wana yaloye 
kumbe jaha lero. Ndza switiva leswaku u swi endlile. Nakona 
a ndzi ri munghana wa yena, ku ringana malembe, wa vona, 
nakona a ngaka a ngati endhawini ya mina.”
107 Kambe loko a bohiwa hi Moya lowo Kwetsima leswaku a 
ngayi, swa antswa a ngayi, loko a ri axikeyini xa Xikwembu. 
Munghana wa yena, a n’wi rhandzaka. Kambe swa antswa a 
rhangeriwa hi Moya lowo Kwetsima kuya kwalahaya, hikuva 
a swi nge endli swa kahle, hi ndlela yin’wana. Ndza switokota 
sweswo minkarhi yo tala.
108 Kambe Paul ntsena u rindzerile Moya ku n’wi byela 
leswi a fanelaka ku swi endla. “Ku rindzela Moya,” u vule 
tano. U yimile vusiku byin’wana, a chumayela. Kutani 
a huma kwalahaya. U vonile munhu wa xilema. Kutani 
xikan’we–kan’we, Moya wu vulavurile na yena, kutani a 
ku, “Ndza pfumela.” Njhani? Hi ndlela leyi a nga pfumerisa 
xiswona leswaku va ta mbundzumuxiwa, ehenhleni ka xihlala. 
Wa vona? “Ndza pfumela leswaku u na ripfumelo ro horisiwa. 
Yima hi milenge ya wena. Yesu Kreste i ku hanyisile.” Wa 
vona? Kwalaho mi nga kona. A—a ri tano…A ri a xikeyini. A 
nga hava a vile na mpfuxelelo wa vhiki kwalahaya nakona ku 
nga humeleli nchumu, kambe hambi swi ri tano u rindzerile 
Moya lowo Kwetsima leswaku wu vula. Wa vona? A ri eka 
xikeyi eka aphili ya leyo.
109 Sweswi mi ri, “Makwerhu Branham, u sola leswi u nga 
swivula hi Sonto, leswaku a wuri eku rindzeleni nkarhi lowu 
hinkwawo.”
110 Kutani, kambe, ma tsundzuka, i Moya lowo Kwetsima 
lowu wu nga vulavula na mina lahaya epatwini, kutani wu 
ku, “Ndzi ku rhumela endzhaku exikarhi ka lava va vabyaka 
ni lava va xanisekaka.” Wa vona? I ku yingisela Moya lowo 
Kwetsima. A ndzi ya nga ku kondza A ndzi byela ku swi endla. 
A ndzi rindzerile LESWI HOSI YI SWI VULAKA, kufikela 
laha ndzi kumaka LESWI HOSI YI SWI VULAKA. Sweswi, 
sweswo swi hambanile. Wa vona? Sweswi, Wona, Wa lowo wu 
endla ku hambana. Ina.
111 U rindzerile Rito ra Hosi. A tshikeleriwile eMoyeni, ku 
endla ntsena leswi swi nga boha hi Xikwembu, kutani u vile 
mubohiwa wa Yesu Kreste. Vanghana, loko ntsena hi ngava 
vabohiwa!
112 Ndza switiva leswaku ka hisa. Kambe ndzi—ndzi ta tsakela 
ku vula swimunhuhatwa swo hlaya, loko mi nga swikota. Ndzi 

khome kwalomu ka ntsevu kumbe nhungu wa leswi swi nga 
tsariwa ehansi lahawani. Kumbe ndzi—ndzi ta tsakela ku vula 
ximunhuhatwa xin’wana kumbe swimbirhi.
113 A hi tekeni ximunhuhatwa Muxe. U tswariwe a ri 
muponisi. Nakona a—a—a switiva sweswo, leswaku u tswariwe 
a ri muponisi.
114 Kambe ndzi nge se vula nchumu ha Muxe, ndzi 
tsakela ku endla xitatimente lexi, leswaku, Xikwembu 
minkarhi hinkwayo xi fanele ku teka munhu un’wana na 
un’wana, loyi a nga ta Xi gandzela hi ntiyiso, leswaku a va 
mubohiwa wa Xona. Munhu u fanele ku tshika ndhuma ya 
yena hinkwayo leyi a nga na yona, hinkwaswo leswi a nga 
xiswona, hinkwaswo—hinkwaswo, vutomi bya yena, moya, 
miri, ku rhandza, ndhuma, na hinkwaswo, kutani a va loyi a 
hetisekeke, a va mubohiwa wa Kreste, Laha ku nga Rito, ku 
tirhela Xikwembu.
115 U nga ha famba ku hambana, eka ku avanyisa ka wena 
ko antswa. Kumbexani, eka nhlangano wun’wana, u nga ha 
ehleketa leswaku va ta tlakusela ehenhla vatlhela va ku nyika 
swin’wana leswikulu, leswaku u nga ha vangama. Kambe 
ku kumeka yini eka wena? U kumeka u hluriwa, endzhaku 
nyana, kufikela laha Xikwembu xi kumaka wanuna loyi a swi 
tsakelaka kuva mubohiwa eka Xona.
116 Xikwembu xi langutele vabohiwa. Minkarhi hinkwayo 
Xi endla sweswo. Mi nga ha swilava hi Matsalwa. Wanuna u 
fanele kuva mubohiwa wa Kreste, ku lwisana na hinkwaswo. 
Swingaleswi, u ngaka u nga tihlanganisi na nchumu handle ka 
Kreste; hambi kuri tata wa wena, manana wa wena, buti wa 
wena, sesi wa wena, nuna wa wena, nsati wa wena, un’wana 
na un’wana. Ntsena u ti hlanganisile na Kreste, nakona Yena 
ntsena, kutani Xikwembu xi nga ha ku tirhisa. Ku fikela 
kwalaho, a wu nge swikoti.
117 Loko ndzi ya ehandle, nkarhi wun’wana ndzi vulavula 
ndzi tikisa evanhwini. Wa vona? Ndzi—ndzi le ku ringeteni 
ka ku mi tsema mi va lava ntshuxekeke. U fanele u va na 
ndhawu leyi u sungulaka kona, ku kotisa nkarhi wun’wana 
ndzi huwelela vavasati lavo boba misisi ya vona niku ambala 
swiambalo leswi, niku khomelela niku hlayisa profexeni ya 
Vukreste bya vona. Va ku, “Wa lowo i nchumu lowu ntsongo.” 
Kunene, mi fanele ku sungula kun’wana. Swingaleswi 
sungulani lahaya, eka ti ABC ta n’wina. Wa vona? Kutani 
tsema u susa malangutekelo ya misava, hi ndlela yin’wana, 
kutani u va mubohiwa wa Kreste. Kutani ntsena tshamela ro 
ya emahlweni, tsema u susa hinkwaswo, kufikela ekuheteleleni 
ntila wo hetelela wu tsemiwaka wu suka. Kutani u—u…U 
mubohiwa kwalaho. U va eka ku tiseketela ka Yena. U, U na 
wena eka ku seketela ka Yena.

118 Sweswi, Muxe a switiva leswaku u tswariwile a ri muponisi. 
A switiva sweswo. Nakona mikale mi swi lemuka, na ndhuma 
leyi Muxe a ri na yona; a ri karhi a switiva leswaku manana wa 
yena u n’wi byerile lahaya, tani hilaha a ha ri muhlayisi wa yena.
119 A swikanakanisi, loko Muxe xihlangi lexintsongo xi tava 
xi tswariwile, laha manana wa yena a nge teri, “Wa swi tiva, 
Muxe, loko…Tatana wa wena, Amram, kutani a ndzi khongela 
ndzi nga yimi. A hi switiva, na ku swivona a Ritweni, leswaku 
a kuri nkarhi wa kuta ka muponisi. Nakona hi khongerile, 
‘Hosi Xikwembu, leswaku hi lava ku vona muponisi ya loye.’ 
Vusiku byin’wana, Hosi yi hi byerile, eka xivono, leswaku u 
ta tswariwa, nakona u tava muponisi. A hi nga chavi nawu wa 
hosi. A hi ngari na mhaka ni leswi hosi a yi swivula. Kutani, ha 
switiva leswaku u tswariwe u ri muponisi. Sweswi, Muxe, a hi 
switiva leswaku a hi nga ta ku kurisa kahle.”
120 Sweswi tsundzuka, a va ri ehansi lahaya, ku ringana mune 
wa madzana ya malembe eEgipta. Wa vona?
121 “Kutani hi—hi lavile ku ku kumela nchumu wa—wa 
kahle, dyondzo ya kahle, ku leteriwa loku ku nga ka kahle. 
Swingaleswi, ndzi ku tekile ndzi ku veka eka xingalavani, ni ya 
ku veka eNile. Nakona swichavisa njhani, laha mheho wu nga 
susa xingalavani xexo a tihlangeni wu yi tsutsumisa, kutani wu 
yi yisa ehansi, kuringana timayili, nakona yi jikela exigotlweni 
xa Faro, laha…A kuri na wanhwana wa Faro, laha xidziva xa 
yena xo hlambela kona a xi ri kona. Nakona ni hilaha a ndzi 
switiva leswaku—leswaku u ta lava wansati wo ku kurisa.”
122 Nakona hi minkarhi ya vona, hakunene, a va ngari 
na wona mabodlela lawa yo kurisela vana eka wona, 
swingaleswi a fanele ku kuma muhlayisi loyi—loyi a an’wisaka. 
Swingaleswi…
123 “Nakona, Miriam, ndzi n’wi rhumerile. Nakona u yimile 
kwalahaya, kutani u teri, ‘Ndza ku tiva laha ndzi nga ta kuma 
muhlayisi loyi a an’wisaka,’ kutani u tile a ta kuma mina. Kutani, 
Muxe, minyangwa hinkwayo a yi pfariwile. Murhandziwa, u na 
khume ntsevu wa malembe hi vukhale sweswi, nakona u ya eku 
veni ka n’wana wa Faro. Nakona siku rin’wana u tava muponisi 
loyi a nga ta susa vanhu va huma lahawani.”
124 Ndhuma ya Muxe yi sungula ku kula. “Ndzi ta dyondza, 
manana. Ndzi ta dyondza hinkwaswo leswi ndzi nga ta swikota. 
Wa switiva leswaku ndzi ta endla yini? Ndzi ta dyondzela kuva 
munhu wa swa tinyimpi, nakona ndzi ta dyondza leswaku 
vanhu ndzi nga va humesisa ku yini lahawani. Ndzi tava 
generali leyikulu, bishopo, swingaleswi ndzi ta switiva leswaku 
swi endlisiwa ku yini. Nakona ndzi ta—ndzi ta ri humesa. Ndzi 
ta kuma ti Ph.D kumbe LL. Ndzi ta swi endla.”
125 Tani hi “Father Chiniquy,” loko mi tshame mi 
hlaya tibuku ta yena. Hi swona. U “ya eku poniseni ka 

Maprotestants hinkwavo,” ma swi tiva, nakona u vile un’wana, 
yena hi yexe. Swingaleswi, muprista loyi lonkulu, malembe 
lawa ya nga hundza, “Father Chiniquy,” mi fanele mi yi 
kuma buku ya yena mi yi hlaya. Va n’wi vitana, “fada.” O va 
ntsena Makwerhu Chiniquy, leswi a swi ri xiswona. A hi vuli 
munhu leswaku “fada,” tani hi sweswo. Swingaleswi hi kuma 
leswaku—leswaku hina…A ya eku hlayeni ka Bibele, leswaku 
a nga ha kota ku huma lahaya niku khorwisa vukhongeri bya 
Protestant niku byi endla hinkwabyo byi va bya Khatholiki. 
Kutani loko a ya a ya hlaya Bibele, Moya lowo Kwetsima wu 
xikela ehenhla ka yena, kutani a va na Moya lowo Kwetsima, 
nakona kutani—kutani a va un’wana wa vona.
126 Swingaleswi lemukani leswi, Muxe ya loye u vile na ku 
leteriwa hinkwako. Hikuva, a—a swi tiva. A ri na malwandla, a 
dyondzekile, a tlharihile! Ku kondza, ku pfumaleka munhu…A 
nga ha kota niku dyondzisa Maegipta. Ku kondza, a nga ha 
kota ni ku dyondzisa va ntivo–miehleketo va vona. A nga ha 
dyondzisa tigenerali ta—ta vona leswaku swa tinyimpi ku ngava 
ku ri yini. A ri wanuna lonkulu. Kutani vanhu a va n’wi chava 
Muxe, hikokwalaho ka vukulu bya yena. Oho, xidyondzeki xo 
kotisa xexo! Mina! A ri bishopo lonkulu, kumbe ku kotisa pope. 
A ri nakulorhi lonkulu. Nakona a—a—a ri munhu wa matimba. 
Nakona a switiva leswaku u tswaleriwe ku ta tirha leswi, ni 
kuva a leteriwile, na ndhuma leyikulu, yo swi endla.
127 Ntsena ku kotisa namuntlha. A ndzi vuli leswaku 
vavanuna, va leteriwa eka swikolo leswi, a ndzi 
vuli leswaku…Ku kotisa loko va humile lahawani 
eVupela–dyambu sweswi, va ya eku akeni ka xikolo xa 
dzana na makume–ntlhanu wa mamiliyoni ya tidolara xa 
ntivo–vukwembu, wa vona, Pentekostal, xikolo xo—xo durha 
dzana na makume–ntlhanu wa mamiliyoni. Eka mina, ya leyo 
a yi fanele yi ri ya timixinari ensin’wini. Wa vona? Wa vona? 
Wa vona? Kambe, hambi ku nga hava yini, xana va endla yini 
loko va huma kwalahaya? Hi vona va mani? Ntlawa wa va 
“rickies.” Hi swona hakunene. Kutani sweswo hi leswi va 
humelaka swona. Swi tano minkarhi hinkwayo, hi vunyingi 
bya vona, kutani walowo wa hari ntila wun’we. Wa vona?
128 Sweswi hi kuma, leswaku, loko, Muxe, eka ku letela ka 
yena hinkwako. Nakona namuntlha, na ku letela hinkwako, va 
tiendla tibishopo letikulu na kuya emahlweni, vukulu, ndhuma 
lowukulu, hi nga endla yini xana? Ndhuma ya hina ntsena yi 
va yi kotisa ya Muxe leswi a ri xiswona. Wa vona?
129 Xikwembu, loko Xi nga siva na munhu evokweni ra Xona, 
Xi fanele ku n’wi hluvula ku duma ka yena. Xi fanele ku n’wi 
hluvula hinkwaswo leswi a nga leteriwa swona.
130 U humile, a ya ntshuxa; u dlayile Muegipta un’we. Nakona 
yena, loko a tava a swi endlile, u kume leswaku u hoxile. A 

nga fanelanga a swi endlile sweswo. A swi ngari hi ndlela ya 
leyo. Nakona Xikwembu a xi fanele ku n’wi teka xi n’wi yisa 
ekwandasini, emananga, ndhawu ya mananga.
131 Mi lemuka, maendlelo yo chavisa, hilaha vanakulorhi lava, 
laha Xikwembu xi nga na hungu ra vona. Xi va yisile emananga.
132 Xi yisile Paul emananga, ku ya n’wi letela, ku ya n’wi 
byela leswaku swivono leswi hinkwaswo swivula yini, ehande 
emananga. “Yana kun’wana emananga.” Nakona u tshamile 
kwalahaya ku fikela laha Xikwembu hi ku hetiseka xi tivisaka 
leswi xi lavaka ku swi endla.
133 Kutani hi nkarhi wa Muxe, Xi n’wi yisile emananga. 
Xi n’wi vekile kwalahaya ku ringana makume mune wa 
makume wa malembe, kutani xi n’wi hluvula hinkwabyo 
ntivo–vukwembu lebyi a byi ri eka yena na ndhuma ya yena. 
Oho, i nkarhi wihi, laha a nga ha langutaka endzhaku a vona 
ku hluleka ka yena. Ni hilaha hina, vusiku lebyi, hi fanele ku 
endla swo fana, loko hi vona ku duma ka hina.
134 Langutani eka mpfhumba ro horisa vavabyi, kutani mi 
vona loko Hosi yi endlile swin’wana malembe lawa ya nga 
hundza, ku sungula ku tlherisela ku horisiwa eka vavabyi, ni 
kuya emahlweni.
135 Un’wana na un’wana, nhlangano wun’wana na wun’wana, 
swi hi kuva Ri nga tanga hi nhlangano wa vona, a va fanele ku 
va kumela muhorisi. Nakona hi endlile yini? A hi swi languteni 
ntsena xinkadyana. Hi endlile swo fana ni leswi Muxe a swi 
endleke. Hi humile hi ya ehandle hi ya ringeta hi matimba 
ku tivumbela muxaka wa mahlori. “Ndzi n’okisile vuvabyi. 
Ndzi—ndzi—ndzi na ngati evokweni ra mina,” kutani va 
vumba mahlori. Wa vona? Nakona hi na yini xana? Van’wana 
va vavanuna eka ntshikelelo wa lowo wo tika, lowu wu nga 
handzuriwa wu va swidakwa swa ntolovelo, ku vaviseka 
ka mafambelo ya minsiha, niku khoma miehleketo ya vona. 
Kutani va tshikelela ndlela hinkwayo ku tlhelela endzhaku, 
xileriso xo huma eka mavonelo ya pentekostal, ku tlhelela 
endzhaku eka minhlangano na swin’wana nakambe. Wa vona?
136 Xana hi endlile yini? Hi dlaya kwalomu ka Muegipta 
un’we. Hi swona sweswo. Nakona hi ringetile. Hi 
tshikelelekile. Hi hakerile. Hi vile na switlhavi, hi ya eka 
swikhongelo hinkwaswo swa vusiku hinkwabyo, ku fikela laha 
hi faka rito. Nakona—nakona hi ringeta ku vumba swin’wana, 
na ku sweka swin’wana, na hinkwayo mixaka ya swilo leswi, 
nakona hi kuma leswaku swi tsandzekele makumu. Hi lava ku 
tlhelela endzhaku emananga. Hi swona. Ina, nkulukumba. Eka 
tinhlengeletano ta ti khempe, na ku swi lwela. Hikokwalaho 
ka yini ntsena mi nga tshiki? Sweswo hi leswi mi fanelaka 
ku swi endla, wa vona, tlhelelani endzhaku mi ya tshika. 
Hikokwalaho ka yini, hi endlile swo fana ni leswi va nga swi 

endla, swo fana ni leswi Muxe a nga swi endla. A swi kali swi 
endla swa kahle. Endzhaku ka makume mune wa malembe, 
u kumekile a ri mubohiwa wa Rito ra Xikwembu. Xana hi 
ringeta ku endla yini xana?
137 Loko, Minkateko leyikulu yi huma, na ku kombisiwa ka 
swilo leswikulu hinkwaswo leswi Xikwembu xi nga hi byela ha 
swona: hilaha hi bohekaka ku tswariwa ra vumbirhi; hilaha hi 
nga amukela Moya lowo Kwetsima; nkhuvulo hi Vito ra Yesu 
Kreste; na hinkwaswo swilo leswi swi nga lahawani.
138 Ma swi vona, vanhu, ematshan’wini ya ku tshama eka Rito 
lero, va ti pana eka Rona, va endla yini xana? Va sungurile 
hi mianakanyo ya vona ya xidinominexini, leyi yi nga feyila 
khale, kutani va ringeta ku vumba swin’wana leswaku swi 
languteka tani hi Ntiyiso.
139 Swa antswa ndzi swi tsema kwalahaya. Wa vona? Ndzi 
na ntiyiso wa leswaku mi tlharihile ku ringanela ku vona 
leswi ndzi swi vulaka. Wa vona? Kambe, hikokwalaho ka yini, 
langutani leswi swi nga endleka. Ehleketani ha swona.
140 Hi na yini, vusiku lebyi, handle ka tiko leri ri—ri—ri nga 
tala hi vanhu lava va nga kondleteriwa lava va alaka Matsalwa 
ya Xikwembu; lava va nga ta vitana Vutomi bya—bya—bya 
Moya lowo Kwetsima, leswaku, “Hi lowu wu—wu nga 
lahlekeriwa hi miehleketo,” lava va nga ta swi alela sweswo 
leswaku swi ta ekerekeni ya vona. Nakona a va nge mi 
pfumeleli leswaku mi vula na Rito rin’we ra mbewu ya nyoka, 
vuhlayiseki lebyi byi nga Heriki, na swilo leswi Moya lowo 
Kwetsima wu nga swi paluxa ni ku swi khorwisa leswaku i 
Rito. Ndzi endlile ntlhontlho na ntlhontlho, ku ta mi ta ndzi 
khorwisa swona leswaku swi hoxekile.
141 Xana va kumile yini? Swo fana ni leswi Luther a ri na 
swona, hinkwavo ka vona, wa vona, va dlaya Muegipta. I 
yini…Xana a kuri yini? Kumbexani a nga hava a sungurile 
ku endla leswaku vanhu van’wana va sungula ku…va tshika 
ku yiva, kumbexani a hanya a tshembhekile eka nsati wa yena. 
Kambe hikokwalaho ka yini u n’wi endlile a va xisweswo? 
Xirho xa kereke. “Tana u ta joyina ntlawa wa hina.” Wa vona?
142 Munhu ya loyi a nuhwaka a nga fa hi yena nchumu lowu 
a nga ta wu kombetela hi rintiho, wa ku khomeriwa hi yena, 
eka makume mune wa malembe yo leteriwa; Muegipta loyi a 
nuhwaka a nga pavalala lahaya, a borile a tlhela a fa.
143 Yaleyo hi yona ndlela leyi yi nga xiswona vusiku 
lebyi. Nchumu wun’we lowu hi nga wu kombetelaka, eka 
mpfuxelelo lowu wu tsemekanyaka wu ya emahlweni (lowu 
wu tivitanisaka xisweswo), i ntlawa wa swirho swa kereke 
leswi swi nuhwaka leswi swi nga tiveki nchumu hi Xikwembu 
kutlula hi Hottentot a nga tivaka vusiku bya Muegipta. Hi 
swona. Leswaku, u nga ha va byela hi Rito ra Xikwembu, va 



MUBOHIWA 25

ku, “A ndzi swi pfumeli Sweswo.” I ku, “A ndzi na mhaka ni 
leswaku va ri yini. A ndzi Ri pfumeli.” Wa vona? Wa vona? 
Walowo i nchumu lowu wu chavisaka ku wu kombetela, eka 
ku tshikeleleka ka hina na ku tikarhata ka hina na hinkwaswo 
leswi hi nga na swona.
144 Kumbexani hi nga ha kombetela xikolo lexikulu, kambe xi 
file. Hi nga ha kombetela eka nhlangano, kambe wu file. Wa 
nuhwa. Ntsena wu kotisa nchumu wo sungula lowu hi humaka 
eka wona. “Tani hi honci yi yaka eku puluvundzeni ka yona, 
na mbyana eka mahlanta ya yona,” loko hi tlhelela endzhaku. 
Muegipta un’we loyi a nga fa.
145 A swikanakanisi loko un’wana a teri, “Muxe, kunene, 
xana a wa ha ri na ku twela eka vanhu? U vitaneriwile leswi.” 
Un’wana loyi a tiva Muxe, a swi tiva leswaku u vitaneriwile 
sweswo. “Nakona a swi…U lahla ku twela vanhu?”

 “Ee, nkulukumba.”
146 “Kunene, hikokwalaho ka yini u nga humi, u ya 
emahlweni, u endla leswi? Nakona hikokwalaho ka yini mi nga 
ti lahawani, mi ringeta leswi? Nakona hikokwalaho ka yini mi 
nga yi emahlweni na vona hinkwavo?”
147 Muxe a ri ehandle lahaya a ya hluvuriwa, kufikela laha 
a vaka na ntokoto eka xihlahla lexi xi pfurhaka, lexi xi nga 
hlambanya Rito. “HI MINA Xikwembu xa Abraham, Isak, na 
Yakob. Kutani Ndzi tsundzuke xitshembhiso xa Mina. Kutani 
Ndzi tile ku tava ntshuxa. Ndza ku rhuma leswaku u ya swi 
endla.” Sweswo a swi ri swona.
148 U vonile Rito, ku ngari ndhuma ya vanhu kumbe 
ku tsakela ka vanhu. Kutani u vile yini? A nga ha swilavi 
ku kongomana na Maegipta nakambe. A nga ha swilavi 
ku langutana na nchumu lowu nakambe. Kambe u vile 
mubohiwa. Amen. Mune wa makume wa malembe yo 
tsutsuma, a hluvuriwa, kambe u vile mubohiwa, eka xihlahla 
lexi xi pfurhaka, Muxe wa matimba na vutlharhi bya yena 
hinkwabyo. Bibele yi vula leswaku Muxe a ri munhu wa 
matimba ekuvulavuleni nale ku endleni, eEgipta.
149 Kambe langutani wa ntivo–vukhongeri wa matimba 
leswaku u endlile yini eVukoneni bya xihlahla lexi xi 
pfurhaka. Ntsena wa tivula ku hluleka ka yena. Loko a vonile 
vuxiviri bya xikongomelo xa Xikwembu, u tivurile leswaku 
wa hluleka ku swi endla. Hambi swi ri tano, u leteriwile eka 
ntivo–vukhongeri hinkwabyo lebyi va nga n’wi nyikaka byona, 
a leteriwile eka xikolo xa vona xo antswa. Kambe, hambi swi 
ri tano, a nga ha swi endla loko yena…Langavi lero ra Ndzilo 
ri nembelelaka lahaya exihlahleni? A ku, “Ndzi ngaka ndzi 
nga vulavuli na Xona. Hosi, xana ndzi mani, leswaku ndzi nga 
famba?” Wa vona?

150 “Hluvula tintanghu ta wena, Muxe. Ndzi lava ku vulavula 
na wena. Tihluvuli vuwena, hambi kuri tintanghu ta wena. U—u 
pavalala ehansi nakambe. Ndzi lava ku vulavula na wena.”
151 A nga ha swikoti na ku vulavula. Ekuheteleleni, mubohiwa 
loyi a nga hlawuriwa, muprofeta loyi a nga hlawuriwa, ntsena 
tani hilaha Paul a nga hlawuriwa hakona. Muxe u hlawuriwile 
leswaku a va, muponisi. Kutani, ekuheteleleni, Xikwembu 
a Xi ri na nhloko–mhaka leyi xi nga yi hlawula eka Xona. 
Oho, haleluya! A nga ha famba ntsena tani hiloko Rito ra 
Xikwembu ri n’wi fambisa. “Ndzi ta ku ndzi rhume hi mani?”
 “HI MINA LOYI A NGA KONA.”
 “Ndzi ta endla yini?”
 “Ndzi tava na wena.”
152 “Ina, Hosi, ntsena tani hiloko U vula. Hi mina loyi.” Oho, 
mina! Leswaku, hi yena mubohiwa.
153 U fambile a lwisana na ku ehleketa ka yena loko antswa. 
Sweswi, u leteriwile ku lerisa vuthu. “Matlharhi, ehenhla! 
Ekusuhi na xikandza!” Va leteriwa ku famba, “Magolonyi, 
hinkwaswo swi ri eka ntshamiseko! Switlhangu, swi ya 
emahlweni! Ku mpfhumpfha!” Sweswo hi leswi a nga ta ri 
tekisa xiswona. Ya lawa hi wona maleteriwela ya yena.
 Kambe u teri, “Xana ndzi ya tirhisa yini?”
 Xi ku, “I ncini lexi u nga xikhoma evokweni ra wena?”
154 “I nhonga.” Xikwembu xi endla swilo leswi swi hlekisaka 
nkarhi wun’wana, eka miehleketo ya ximunhu. Wa vona? A ri 
na nhonga evokweni ra yena. Malebvu ya nembelela ehansi. 
Makume nhungu wa malembe hi vukhale. Nsati wa yena a ri 
ehenhla ka mbhongholo; xihlangi a xi tlakurile. Yantsongo, 
mavoko ya khale lawa ya nga chaveki nchumu ya ri karhi ya 
nembelela ehansi; na nhonga. Ntsena nhloko ya yena yi tlakukele 
ehenhla, hikuva a ri na LESWI HOSI YI SWI VULAKA. 
Hikokwalaho ka yini? Ekuheteleleni u vile na nkuleko.
155 A ri mubohiwa. “Ndzi ta famba ntsena loko Rito ri ndzi 
fambisa. Ndzi ta vulavula ntsena loko Rito ri vulavula.”
 “U ya kwihi?”
156 “Ndzi na xileriso xin’we: xa ku yima emahlweni ka Faro 
ndzi n’wi komba, hi nhonga leyi, leswaku Xikwembu xi ndzi 
rhumile.” Amen.
 “Xana u ta endla yini endzhaku ka sweswo?”
 “Xi ta tisa lexi xi landzelaka, endzhaku ka loko ndzi 
endlile lexi.”
157 Kwalaho mi nga kona. Mova na nchumu wun’we ntsena 
lowu mi nga wu tirhaka, goza ro sungula, vusiku lebyi: ku 
tinyikela, u va mubohiwa. U nga ehleketi hi vuwena kumbe 
swin’wana. Va na mubohiwa.

158 Muxe u vile mubohiwa, a tivula leswaku hambi kuri 
ku vulavula a ngaka a nga vulavuli. Ekuheteleleni, loko 
Xikwembu xi tava xi n’wi khomile hi voko ra Xona, laha a 
nga fambaka ntsena hiloko Xikwembu xi n’wi fambisa. Kwihi, 
Xi n’wi byerile Rito. A switiva leswaku i Rito, kutani hiloko 
a titshikela eRitweni. Na Moya lowo Kwetsima kwalahaya, 
Xikwembu, xi panile Muxe eka ku rhandza ka Xikwembu.
159 Sweswo hi leswi swi fanaka ni leswi Xi nga swi 
endlela Paul. A hi swona xana? [Nhlengeletano yi ku, 
“Amen.”—Muhleri.] Xi panile Paul; a ri lontsongo, wa 
nhompfu yo petseka, Muyuda wa ximonyo, oho, na Ph.D. na 
LL.D. a ti tsariwe ku rhendzeleka hi yena. Kambe Xi teri, 
“Ndzi ya eku n’wi kombeni leswaku u ta xaniseka njhani 
hikokwalaho ka Rito.” Wa vona? Nakona u…
160 Kutani Paul a tshamisa kwalahaya a vona Rito, niku vona 
leswaku ya loye i Yesu, kutani u yimisile mavoko ya yena 
ehenhla kutani a paniwa eka Yena. Rirhandzu ra Xikwembu ri 
n’wi pana eRitweni. “U ta byarha Vito ra Mina emahlweni ka 
Vamatiko.” Kwalahaya u fambile.
161 “Muxe, HI MINA Xikwembu xa vatata wa n’wina. HI 
MINA Xikwembu xa Abraham, Isak, na xa Yakob. Ndzi 
tsundzuka leswi Ndzi nga va tshembhisa, nakona nkarhi wa 
xitshembhiso wu tshunele. Kutani Ndzi vona ku xaniseka ka 
vanhu va Mina. Ndzi tsundzuke xitshembhiso xa Mina. Kutani 
Ndzi enhlile ndzi ta ku pana. Wa ri tiva Rito leswi ri nga 
swivula. Ndza ku pana leswaku u rhelela kwalahaya, ku ku 
pana hi matimba, ku rhelela kwalahaya u ya kutsula vanhu va 
Mina. Nakona teka nhonga ya leyo yi nga evokweni ra wena, 
tani hi mbhoni, hikuva u vone mahlori ya endliwa hi yona.” 
Ntsena ku kotisa Davida, na xipelupelu. Wa vona?
162 A paniwa, hi yexe, nakona u rhelerile ehansi. Ekuheteleleni, 
Xikwembu xi kumile wanuna loyi a Xi yingisaka, a tipana eka 
Xona, nakona a nga tshukunyuki ku kondza Rito ra Xikwembu 
ri n’wi tshukunyukisa. Loko ntsena vanhu va nga endla sweswo, 
namuntlha! Kutani, a ri mubohiwa wa Yena, mubohiwa 
wa rirhandzu, loyi a nga a xikeyini a bohiwa hi xitropo xa 
rirhandzu, na—na Xikwembu, tani hi Paul loyi a ri exikeyini a 
bohiwa hi xitropo xa rirhandzu ra Xikwembu.
163 Ntsena kukotisa Paul, havumbirhi bya vona va leteriwile 
ku fana. Muxe u leteriwile, ma swi tiva, ku ta kutsula vana va 
Israel hi matimba ya nyimpi. Paul u leteriwile ku va humesa 
va suka eka mavoko ya Varhoma kutani a va endla lava va 
ntshuxekeke, hi matimba ya yena lamakulu ya vufundhisi 
emisaveni hi siku lero. Swikolo leswikulu swo letela, a ta a 
huma ehansi ka Gamaliel.
164 Kutani havumbirhi va yile emananga; va vuye va 
ri vavanuna lava hambaneke. Havumbirhi bya vona 

va vonile Langavi ra Ndzilo. Kutani havumbirhi bya 
vona a vari vaprofeta. Hi swona? [Nhlengeletano yi ku, 
“Amen.”—Muhleri.] Havumbirhi bya vona, i vaprofeta. Nakona 
havumbirhi bya vona a va vulavula hi Langavi ra Ndzilo, hi 
swona hakunene, va tela ku ta kutsula. Kwalahaya a va ri 
kona; va ye emananga. Va siya makaya ya vona kutani va ya 
emananga, ku ya lavisisa. Va siya vanhu na hinkwaswo, ku ta 
kuma ku rhandza ka Xikwembu. Wa vona?
165 Va leteriwile hi ndlela yin’we; Xikwembu xi va ncincele 
eka swin’wana. Nakona a va fanele ku va vabohiwa hi 
ku hetiseka, leswaku va ngavi na wona maendlelo lawa va 
malavaka, kambe va va na maendlelo lawa Xikwembu a 
xi va lava leswaku va endlisa xiswona. Wa ha ri Yena tolo, 
namuntlha, ni hilaha ku nga heriki.
166 Xana ha ha ri na khume ra timinetse tin’wana 
lahaya, hi ta swi hetisisa leswi? [Makwerhu Neville a ku, 
“Amen.”—Muhleri.]
167 Ndzi ta hatlisa ku nghena eka ximunuhatwa xin’wana. 
Ndzi vona un’wana emahlweni ka mina. Vito ra yena i Yosefa. 
I n’wana loyi a nga hlawuriwa. A ri xifananiso lexi hetisekeke 
xa Yesu Kreste. U tswaleriwe kuva muprofeta. A ri muprofeta, 
nakambe. Wa vona? Nakona sweswi a nga ha vona xivono. 
Kutani loko a ha ri xijahetani, u vonile xivono hi vuyena a 
tshamile exiluvelweni, kutani vamakwerhu va yena va n’wi 
khinsamela. Wa vona? Kambe langutani. U vile…U titwe tani 
hiloko a ri munhu lonkulu. Wa vona? Hinkwavo ka vona…
168 Kambe Xikwembu a xi fanele ku endla yini? Xi endle swo 
fana ni leswi Xi nga swi endla eka vona hinkwavo. Hikuva, 
Muxe a ri muponisi, Paul a ri muponisi, kutani sweswi Yosefa 
na yena a ri muponisi. U ponisile vanhu va ka vona eka ndlala.
169 Xana Xikwembu a xi fanele ku endla yini eka yena? Ku 
n’wi nghenisa ekhotsweni, kuva xi n’wi nghenisa ekhotsweni. 
Ina, nkulukumba. Tsundzukani, u xavisiwile hi vamakwavo va 
yena, eka Vaegipta. Kutani va n’wi xavisela Potifaro. Kutani 
Potifaro a n’wi nyika nyana ntshuxeko, kutani, xo sungula mi 
xi tivaka, hi leswi swi nga tekiwa eka yena. Kutani kwalahaya 
a tshamisa akhotsweni, a rila, a rila. Xikwembu a xi fanele ku 
swi hluvula.
170 Sweswi lemukani. Kambe, nkarhi hinkwawo, ndza 
pfumela, yena, eka khotso lero, a nga ha swi tsundzuka 
leswaku xivono xi teri u ta tshama exiluvelweni, nakona 
vamakwavo va yena va ta n’wi khinsamela, hikuva a switiva 
leswaku nyiko ya yena yi huma eka Xikwembu. Nakona a 
switiva leswaku a swi fanele ku humelela.
171 Loko ntsena hi nga swi hlayisa sweswo emiehleketweni 
ya hina, na kuya hi Rito ra Xikwembu, leswaku eka masiku 
lawa yo hetelela Xi tava na Kereke, Xi tava na vanhu. Na 

hinkwaswo leswi Xi nga swi tshembhisa, Xi ta va endlela 
swona. Xi teri Xi ta swi endla, nakona hi hanya eka nkarhi wa 
lowo. Hi kwalahaya. Xi le ku ringeteni ka kuva xi hi kuma hi 
va vabohiwa va xiviri sweswi, hi lotleriwela eka Xona.
172 Mi na rona risimu lero ra khale leri mi ri yimbelelaka, 
“Kutani ndzi pfaleriwile na Xikwembu”? Ndzi lava ku 
pfaleriwa na Xikwembu. Sweswi, hilaha a ndzi ehleketa ha 
leswi. Kuva mi pfaleriwa na Xikwembu, ku hava swin’wana, 
nakona mi nga famba ntsena loko Xikwembu xi ku fambani. 
Mi endla ntsena tani hiloko Xikwembu xi ku endla, wa vona, 
swingaleswi mi pfaleriwa na Xikwembu.
173 Sweswi tsundzukani, a ri eku ehleketeni. Nakambe u ve 
mutsandzeki loyi a hetisekeke, eka yena. Hinkwaswo leswi a 
swi lavaka, hinkwaswo leswi a nga swi twisisa, na hinkwaswo, 
u vile mutsandzeki loyi a hetisekeke. A swi kalanga swi tirha. 
U vekiwile eka xiyimo xa leswaku ku pfumaleka loyi a nga 
ta n’wi yingisela. A ri mubohiwa. Wa vona? U hoxiwile eka 
xiyimo, leswaku lava va nga pfumeriki va nga pfumeri. Ma 
swivona leswi ndzi swi vulaka xana? [Nhlengeletano yi ku, 
“Amen.”—Muhleri.] Ministri wa yena a wu nga ri nchumu. 
Vanhu va hundzuluxile tinhloko ta vona. A va nga n’wi yingiseli 
ekhotsweni. Hi swihi swa kahle leswi ministri wa yena wu 
nga swi endlaka? A nga ha yima eka swigogo swa khotso a va 
chumayelela; va fambile exitarateni. Wa vona? Kambe u vile 
mubohiwa. Kutani Xikwembu xi n’wi hlayisile, a ri mubohiwa, 
ku fikela laha vhilwa ri rhendzelekaka kahle. Xi ku, “Hi loyi 
munhu wa Mina.” Wa kwetsima! Mutsandzeki loyi a hetisekeke!
174 Ekuheteleleni, Xikwembu xi tile eka yena a ri ekhotsweni. 
Tani hi Paul, tani hinkwavo ka vona, Xi tile eka yena. Nakona 
Xi tirhisile nyiko leyi Xi nga n’wi nyika yona, leswaku a kota 
ku huma ha yona lahaya. Hi swona sweswo. Xi n’wi humesile a 
huma ekhotsweni. Xana u endle yini? Tani hiloko Xi n’wi humesa 
ekhotsweni, u nyikiwile matimba hi hosi, hosi ya yena, leswaku a 
tshama etlhelo ka yona, leyi a nga ehansi ka yona. U humesiwile 
endlwini ya khotso kutani a nyikiwa matimba; ku kondza, 
hinkwaswo leswi a swivulaka, a swi fanele ku humelela. Amen.
175 Ekhotsweni ra yena, a tshama a ri karhi a tsundzuka, 
a tswariwe hi xikongomelo. A ya tshama etlhelo ka hosi. 
Hinkwavo ka vona a va ya n’wi khinsamela hi matsolo. Xivono 
xa yena xi n’wi byele swona. Amen. Kambe loko xivono xa yena 
xi nga se hetiseka hi xiviri, u vile mubohiwa. Amen. Kutani a va 
mufumi. Kutani loko a huma endlwini ya yena ya khotso, kutani 
a va mubohiwa wa Rito ra Xikwembu, leswaku a nga ha vula 
leswi ntsena Xikwembu xi nga n’wi vekela swona enon’weni ku 
swi vula, kutani Xikwembu xi famba–famba ha yena.
176 Lemukani, leswaku Muxe a ri na matimba yo boha 
tihosikazi ta Faro, hi ku ti rhandzela ka yena. “Loko u ngaku 

eka ntshava leyi, ‘Suka.’” A ri na matimba yo boha tihosikazi 
ta Faro. Hambi i madiyakoni, kumbe vayimeri va kereke eka 
hofisi ya mfumo, kumbe va ri vayimeri va mfumo kumbe leswi 
va nga va ka xiswona. U teri, “Ndza mi boha,” nakona va 
bohiwile. Sweswo a swi ri swona. A nga swi endla hi rito leri 
ri nga ra yena, eka ku tirhandzela loku ku nga ka yena. Amen. 
Ku kwetsima ekuve eka Xikwembu!
 Oho, ntsena ndza ha ri na timinetse tinharhu. Ndzi hlayisa 
rito ra mina.
177 Sweswi ha swikuma, leswaku u—u vile mubohiwa 
wa Xikwembu, kusuka eka mubohiwa kuya eka misava. 
Kusuka…Paul, hi ndlela yin’we. Kutani Muxe, hi ndlela yo 
fana, kusuka eka vubohiwa kuya eka ku ehleketa loku ku nga 
ka yena, kuya eka kuva mubohiwa ni kuya eka Xikwembu. 
Kutani loko a huma, a ri na matimba ya Xikwembu. Kutani 
loko a va Paul…Loko ku ehleketa ka khale, ka Muxe, a ku 
tshikile a tlhela a ku hluvula, u vile mubohiwa wa Rito ra 
Kreste. A nga ha famba loko…
 “Mi ri, ‘Kreste’?”
178 “U tshembhe ku soriwa ka Kreste kuva kuri rifuwo 
lerikulu kutlula ra Egipta.” Swingaleswi a ri mubohiwa wa 
Kreste, ntsena tani hilaha Paul a ri xiswona.
179 Tsundzukani, hinkwavo ka vona va ri vanharhu a va ri 
vaprofeta. Wa vona? Nakona a va fanele va hluvuriwa eka ku 
ehleketa loku ku nga ka vona, leswaku va va vabohiwa eka ku 
rhandza na tindlela ta Xikwembu.
180 Kutani ha tsundzuka, sweswi, leswaku a ri na matimba yo 
boha, hi rito leri ri nga ra yena. A ri na matimba yo ntshuxa, hi 
rito leri ri nga ra yena. A nga ha ku, “Ndza mi ntshuxa, hi vito 
ra hosi ya mina.” Amen. Faro u endlile Yosefa leswaku a va 
n’wana wa yena.
181 Kreste a endla va Yena, vabohiwa va rirhandzu, vana va 
Xona. Kutani Xi va nyika matimba, swo fana ni leswi a Xi ri 
na swona. Mukwetsimi Yohana 14:12, “Loyi a pfumelaka eka 
Mina, wa vona, mintirho leyi Ndzi yi endlaka u ta yi endla 
na yena. U ta endla ni yo tlula leyi.” Sweswi mubohiwa wa 
rirhandzu ra Kreste ri nyikiwa matimba hi Hosi ya yena, 
Loyi a nga Kreste. Amen. “Kutani Ndzi ri eka n’wina, loko 
mi ngaku eka ntshava leyi, ‘Suka,’ kutani u nga kanakani 
embilwini ya wena, kambe u pfumela leswaku leswi u nga 
swivula swi ta humelela, u tava na leswi u nga swi vula. 
Loko mi tshama eka Mina, na Rito ra Mina eka n’wina; loko 
mi ri eka xikeyi xa Mina,” hikuva Yena na Rito ra Yena i 
van’we. “Ekusunguleni a kuri na Rito, nakona Rito a ri ri na 
Xikwembu. Rito ri endliwile nyama ri tshama exikarhini xa 
hina. I wa tolo, namuntlha, ni hilaha ku nga heriki! Loko mi 
tshama eka Mina,” ku ngari lahawani na lahaya. “Tshamani 



MUBOHIWA 31

eka Mina, na Rito ra Mina eka n’wina; kombelani leswi mi swi 
lavaka, kumbe mi vula leswi mi swi lavaka, mi ta endleriwa 
swona.” A ri na matimba.
182 Lemukani, loko a nge se huma, a fanele ku humesiwa a 
byewuriwa. Swilo swintsongo a swi fanele ku byewuriwa swi 
suka a nge se hlangana na hosi ya yena. Wa vona?
183 Oho, Xikwembu minkarhi yin’wana xi humesa vanhu va 
Xona hi ndlela ya xona, ni ku byewula ku rhandza ka vona 
kusuka, ku kombisa leswaku va ngaka va nga swi endli 
leswi va swi rhandzaka. Ma swi vona leswi ndzi swi vulaka. 
A va—a va ntshuxekanga ku endla leswi va swilavaka ku 
swi endla. Va nga se fika eka matimba lawa ya hetisekeke 
nakona va va varhandzi va mahlonga eka Kreste, a va fanele 
va susiwa vuhlonga kutani va kombisiwa. Nkarhi wun’wana 
Xi va yisa emananga, kuya swi endla sweswo, ku tava 
byewula. Kutani xi va humesa, mutotiwa, ku ta hetisisa 
xikomgomelo xa leswi Xi nga va hlawulela swona. Ma swi 
vona leswi ndzi swivulaka xana?
 Vamakwerhu, hi le nkarhini wa le makumu.
184 Tsundzukani, hinkwayo minkarhi leyin’wana, leswi Xi nga 
swi endla. Xi fanele ku teka munhu xi n’wi endla mubohiwa 
eka Xona, a tshika vuyena. U fanele ku tshika hinkwaswo 
leswi a swi tivaka, a rivala ku leteriwa ka yena hinkwako, 
hinkwaswo, hi ku endlela ku tiva ku rhandza ka Xikwembu, 
na ku landzelela Xikwembu.
185 Xi ngaka xi nga landzelerisi swin’wana na swin’wana 
swa leswi munhu a swi endlaka, kutani Xikwembu, swa 
ha fana. Swihambane ngopfu, un’wana eka un’wana. A wu 
nge swikoti kuya evuxeni nale vupela–dyambu hi nkarhi 
wun’we. A wu nge swikoti ku ya exineneni nale ximatsini 
hi nkarhi wun’we. A wu nge swikoti ku endla leswinene 
ni leswo hoxeka hi nkarhi wun’we. A wu nge swikoti ku 
landzela munhu na Xikwembu hi nkarhi wun’we. Ee, 
nkulukumba. U nga hava u ri karhi u landzelela Xikwembu 
kumbe u landzela munhu.
186 Sweswi, swingaleswi, loko u ri eku landzeleleni ka 
Xikwembu nakona u ti yisile wena hi wexe eka Xikwembu, 
kutani u va mubohiwa wa Xikwembu xexo, eka Rito lero, 
eka ku rhandza kwaloko. Swingari na mhaka na leswaku 
swin’wana swi ri yini, u va—va mubohiwa wa Rona.
187 Yingiselani. Hi le nkarhini wa makumu. Kutani ndzi ta 
vula leswi hi ku xixima na xichavo, tani hilaha eka timinetse 
tintsongo a hi ri eku papamaleni eka swona. Langutani. Leswi 
Xikwembu, hi miehleketo ya mina, swi ta endleka nakona 
swi boheka ku endleka, nakona swi ta endleka eka siku leri 
ro hetelela, i ku kuma xitirhi xo tshovela. U fanele ku kuma 
xitirhi, xo hula flawuri. N’wa–mapurasi un’wana na un’wana, 

loko a ya eku tshoveleni ka yena, u fanele ku va na xitirhi 
xo swi endla; hakunene, u fanele a va na sikiri leyi lotekeke 
kumbe swin’wana, xitirhisiwa xin’wana, ku ta hula mbewu. 
Nakona ntshovelo wu vupfile.
188 Xikwembu, hi teki hi va evokweni ra Wena. Hi endli 
leswaku hi va malandza lawa ya tiboheke ya rirhandzu ra 
Wena. Hi tirhisi leswaku hi va xitirhisiwa, ku tisa kutekela 
enhlokweni ka vudyoho lebyi, rhukana rifu leri hi hanyaka 
eka rona sweswi, leswaku Yesu Kreste wa ha ri yena wa tolo, 
namuntlha, ni hilaha ku nga heriki.
189 Hi vumina, Xikwembu, ndzi pfumeleli ndzi va mubohiwa. 
Loko vamakwerhu va mina hinkwavo va ndzi hundzukela, 
loko vanghana va mina va ndzi hundzukela, ndzi lava ku va 
mubohiwa wa Yesu Kreste na Rito ra Yena, leswaku ndzi nga 
ha paniwa eka Rito ra Yena, hi Moya lowo Kwetsima, ku vona 
Moya lowo Kwetsima wu endla Rito ra Xikwembu leswaku ri 
tiyisisiwa hi swilo swin’we leswi A nga swivula leswaku swi ta 
endleka. Ndzi lava kuva mubohiwa wa Yesu Kreste.
 A hi khongeleni.
190 Ndza hlamala, vusiku lebyi, na tinhloko ta hina leti ti nga 
korhama, loko ku duma kwaloko hi nga na kona, ka kuva hi 
va swin’wana, kumbe swin’wana leswi hi nga ehleketaka hi 
swona, kuva nchumu wo tirhandzela, swi nga hlamarisa loko 
ntsena hi nga swi veki etlhelo sweswo.
191 Ndza hlamala loko jaha lerintsongo lahawani, vusiku 
lebyi, ri halahala, ri ku, “Ndzi tava tano, loko ndzi kula, ndzi 
tava nchumu wo ngere–ngere.” Ndza hlamala loko u nga twa 
ku rhandza ka Xikwembu ku famba–famba evuton’wini bya 
wena, wu ku, “Ee, ee. Ahaa. Ndzi—ndzi…Swidumo swa mina 
swi lahlekile sweswi. Eka masiku mantsongo lawa ya nga 
hundza, Moya lowo Kwetsima a wuri eku vulavuleni na mina. 
Ndzi—ndzi—ndzi—ndzi lava ku yimisela Xikwembu hi vumina, 
leswaku ndzi va xitirhisiwa xo hula eka siku leri ro hetelela.”
192 Nhwenyana wun’wana lontsongo loyi a nga ha vaka na 
swidumo swa kuva a ri wanhwana wa vumunhu bya kahle, 
kumbe—kumbe a ri un’wana wa vamisisi lavantsongo 
vosaseka, kambe siku rin’wana u endla Hollywood leswaku yi 
va khariya ya wena, ndza—ndza hlamala loko sweswi u nga tisi 
ndhuma ya wena eVukoneni bya Xikwembu na Rito ra Xona, 
u twa ku vitana ka Xikwembu eka vutomi lebyi byi nga bya 
wena n’winyi. Xikwembu xa switiva leswaku u mani.
193 Ndza hlamala loko ku ngava na muministara ekusuhi, 
kumbe nandza, mutirhi kun’wana ekerekeni. Ntsena ndzi 
nghenile lahawani, kan’we hi xinkadyana. A ndza—ndza 
ha tivi hambi kuri xin’we xa nharhu xa vanhu lava va nga 
tshama lahawani, vusiku lebyi, kambe ndzi…lontsongo loyi 
wa kahle a nga lahawani. Ndzi nga hlamala loko kuri na 

munhu wo kotisa yaloye, loyi a tsakelaka ku vula leswaku, 
“A ndzi na mhaka ni leswaku un’wana u ri yini. Ndzi 
hlonga ra Xikwembu sweswi. Ndzi—ndzi—ndzi ya chumayela 
Rito ra Xona, swi nga khathaleki. A ndzi na mhaka na 
nchumu, nhlangano wa—wa mina wa ndzi hlongola, ndzi ta 
tama ndza ha tshama na Rito lero. Ndzi—ndzi ya eku swi 
endleni. Ku rhandza ka mina i ku rhandza ka Xikwembu. 
Ku rhandza ka Xikwembu i ka mina. Ndzi ya va mubohiwa 
wa Yesu Kreste. Hi tintswalo ta Yena niku pfuniwa hi yena, 
ndzi ta swi endla.”
194 Ehleketani ha swona, loko ha ha korhamisile tinhloko ta 
hina. I vangani lava va nga na ndhuma ya leyo, vusiku lebyi? U 
nga yimisa voko ra wena xana. Lero i ra mina, na mina. Ndza 
tinyiketa hinkwako. Na tinhloko ta hina leti ti nga korhama, hi 
ku nonoka sweswi, tani hilaha hi swi ehleketaka sweswi, tani 
hiloko mi khongela.

Ndza tinyiketa,
Ndza tinyiketa,
Hinkwaswo eka Yena, Muponisi wa mina la 

katekeke,
Ndza tinyiketa.

Ndza tinyike–…
195 Xana mi swivula hi timbilu hakunene? “Ndzi lava ku va 
mubohiwa. Ndzi…Ndzi teki, Hosi. Ndzi yise endlwini ya 
Muvumbi, vusiku lebyi. Ndzi fayeleli hinkwako, u tlhela u ndzi 
vumba nakambe, ehansi lahawani.”

Eka Yena, Muponisi wa mina la katekeke,
Ndza tinyikela.

196 Tatana wa le Matilweni, tani hilaha risimu ri yaka 
emahlweni niku chaya, ndzi ehleketa leswaku lowu i nkarhi 
wo profeteka, leswaku ndzi—ndzi nga ha yima eka risimu 
ndzi vulavula na Wena swintsongo. Tani hilaha vanhu va 
ehleketaka, “Ndza tinyiketa,” Tatana, leswaku hi nga ha endla 
leswi, na kukotisa sweswo leswaku lowu i nkateko wa hina wo 
hetelela wo swi endla. Hi pfumeleri hi ta hi ku tshembheka, hi 
ta etafuleni ra Hosi, tani hilaha a swi ri xiswona, na tinguva 
leti ti nga basisiwa, mimoya leyi yi nga basisiwa, ku rhandza 
ka hina loku nga basisiwa, swidumo swa hina leswi swi nga 
basisiwa, leswaku hi tinyiketa.
197 Ni ku pfumelela Xikwembu leswaku xi teka Rito ra 
Xona, xi hi nghenisa eka xikeyi kun’we na Rona, Rito ra 
Xikwembu. Leswaku Moya lowo Kwetsima wu nga ha 
hi teka sweswi, tani hilaha hi twaka xikeyi xi fasa ku 
rhendzeleka hi timbilu ta hina, “Kusukela vusiku lebyi ku 
ya emahlweni, ndzi ku teka eritweni ra wena. Sweswi u nga 
ehleketi hi ku ehleketa loku ku nga ka wena. Ehleketa hi ku 

ehleketa ka Mina. Ehleketa hi ku rhandza ka Mina. Ndzi ta 
ku kongomisa.” Xikwembu, hi nyike sweswo leswaku swi va 
ntokoto eka un’wana na un’wana wa hina.
198 Vanhu lava lavantsongo va nga tshama lahawani; nuna na 
nsati; nakona van’wana va ta ekuveni ka nuna na nsati. Kuna 
vakhalabya va nga tshama lahawani, lava va nga tiministara, 
khale va ri epatwini. Nakona, Hosi, hi loyi Makwerhu Neville, 
mina, hi kumeka hi ri ehenhla exitepisini. Masiku ya hina 
ya pimiwile sweswi. Magoza ya hina ya biwa hi vukheta 
sweswi kutlula ku sungula loko hi ma bile. Hi langutisa 
laha hi kandziyaka kona. A hi fambi hi mikondo hi ntiyiso, 
hi ku vulavula ka xinyama, tani hilaha a hi ri tano. Kambe, 
Hosi, tani hilaha hi vonaka ku hundza ka vutomi byebyo byi 
nyamalala, nakona ku hava magoza ya hina hi nga na ntiyiso 
na wona U nga khomanga mavoko ya hina.
199 Sweswi, Xikwembu, hi teki, U ta swi endla xana? Teka 
timbilu ta hina na ku rhandza ka hina eka voko Leri ri nga 
ra Wena, kutani u hi pfumelela hi va vabohiwa, vusiku lebyi, 
eka Rito, ku ya eka Kreste. Leswaku hi nga ha hanya vutomi 
bya vukwembu lahawani. Leswaku vavasati lava, vavasati 
lava lavantsongo, vavanuna lava lavantsongo, majaha na 
vanhwana, va nyikela vutomi bya vona, Hosi. Leswaku 
ndhuma ya vona yi va ndhuma yo tirhela Yesu Kreste. Kutani 
hi pfumeleli leswaku hi va tintswalo ta Yena ta Matimba na ku 
tirhandzela. Hi nyike swona, Hosi.
200 Hi swona hinkwaswo ndzi switivaka ku swi endla, Hosi. 
Marito nyana lawa yo tshoveleleka, nakona ndza—ndza 
tshembha leswaku U ta ma hlanganisa kun’we, hi rifuwo. 
Hikuva, ka hisa lahawani, nakona vanhu va lava ku yingisela, 
kambe ka kufumela hakunene. Kutani votala va fanele kuya 
emakaya va taya emintirhweni ka ha ri mixo. Leswaku timbewu 
leti ti nga ha wela etimbilwini ta vona, “ta mubohiwa.”
201 Famba ekaya u ya vula eka nsati, tani hiloko va…hikuva 
va tilulamiserile ku khizama va khongela, eka ndzhengha 
lowu, kumbe emadyambyini lawa, etlhelo ka mibedwa, va 
langutananile, va ku, “Murhandziwa, sweswo swona ke, 
vusiku lebyi? Xana hakunene hi vabohiwa eka Kreste na ku 
tirhandzela ka Yena, kumbe—kumbe hi tirha hi ku tirhandzela 
loku ku nga ka hina xana?”
202 Leswaku vavanuna lavantsongo na vavasati lavantsongo, 
hinkwako, ngopfu–ngopfu vona lava va nga twa Hungu, 
vusiku lebyi, va tivutisa xivutiso xexo xin’we, “Leswaku 
ndza swi navela kuva mubohiwa, ndzi tshika vutomi lebyi byi 
nga bya mina?”
203 “Loyi a tihlayiselaka vutomi bya yena u ta lahlekeriwela 
hi byona, kambe loyi a nga ta lahlekeriwa hi vutomi bya Yena 
hikokwalaho ka Mina u ta byi kuma.” Tatana, ha switiva, 

leswaku: va va vabohiwa va Wena, hi lahlekeriwela hi 
swidumo swa hina na ku navela loku ku nga ka hina, leswaku 
hi ta kuma Wena, swingaleswi hi na Vutomi lebyi nga Heriki. 
Hi nyike swona, Hosi.
204 Nchumu wun’we ndzi wu tivaka, i ku swi yisa evokweni 
ra Wena sweswi. Leswaku ri nga ha tswala mihandzu niku 
tisa switirhisiwa leswi—leswikulu eka ntshovelo wa siku 
ro hetelela, vavanuna na vavasati, majaha na vanhwenyana, 
tinyikeleni eka ku hetiseka ka ku tirhandzela ka Xikwembu, 
kutani mi va vabohiwa va Yesu Kreste, eka rirhandzu ra 
Yena, hi tswinyana hi switropo swa rirhandzu ra Matimba eka 
Kreste. Ha swi kombela hi Vito ra Yena.

Ndza tinyikela,
 A hi yimeni.

Ndza tinyikela,
Hinkwaswo eka Yena, ku…?…

205 Ntsena a hi swi vuleni nakambe sweswo, na mahlo ya hina 
lawa ya nga tsipa hi tlakusa mavoko ya hina.

Ndza tinyikela,
Ndza tinyikela,
Hinkwaswo eka Yena, Muponisi wa mina la 

katekeke,
Ndza tinyikela.

206 Sweswi, loko ha ha korhamisa tinhloko ta hina, nakona 
risimu leri ri nga ta hi ntshuxa ri nga se yimbeleriwa, ra 
ku Teka Vito Ra Yesu U Famba Na Rona. Ndzi ta kombela 
leswaku—leswaku makwerhu loyi a nga lahawani…Ndzi 
rivarile vito ra yena. Sesi loyi a mbhoniyeleke hi xivono xa 
munyama xi taka, loyi a nga hanyisiwa. Kutani tsundzukani, 
ku languta endzhaku, nturhu a wu nga hari kona. Ripfumelo 
ra yena hi rona ri nga swi endla sweswo. Wa hi ntshuxa hi 
xikhongelo, na wena, makwerhu? Kutani u kombela minkateko 
ya Xikwembu ehenhleni ka hina. 

Hungu leri hi Makwerhu William Marrion Branham, ri sungurile ri 
hangalasiwa hi Xinghezi hi Wavunharhu namadyambu, Mawuwani 17, 1963, 
eBranham Tabernacle eJeffersonville, Indiana, U.S.A., ri tekiwile kusuka eka 
nkandziyiso wa thepi ya maginetiki kutani yi tsariwa yi nga khomananga 
hi Xinghezi. Hundzuluxo lowu wa Xitsonga wu tsariwile wu hangalasiwa hi 

Xitiviso Xa Mpfumelelo Wo Kopa

Timfanelo hinkwato ti hlayisiwile. Buku leyi yi nga ha 
kandziyisiwa hi printara yale kaya leswaku munhu a ti 
tirhisela kumbe ku yi phakela, yi nga hakerisiwi, tani hi 
xitirhi xo hangalasa Evhangeli ya Yesu Kreste. Buku leyi a 
yi xavisiwi, yi humesiwa hi xikalo lexikulu, yi vekeriwa eka 
“website,” yi hlayisiwa eka tisisiteme leti ti nga swi kotaka 
kuva yi tekiwa, yi hundzuluxeriwa eka tindzimi tin’wana, 
kumbe yi tirhiseriwela eka nkwama lowu wu nga pfumeleriwa 
handle ka nhlamuselo leyi yi nga tsariwa ya ku pfumeleriwa hi 
Voice Of God Recordings®.

